
“Dada, yoʻldan yuraylik…”
Tugʻilib oʻsgan qishlogʻim — Bolgʻalidan 

oʻtadigan Forish—Chelak tosh yoʻli, 
yanglishmasam, 1983 yoki 1985-yillarda 
asfaltlangan edi.

El yoʻl qurganni yaxshi koʻradi. Oʻsha 
yoʻlni bunyod etgan yoʻlsozlar rosa 
yayragan: kimnikidadir tushlik tayyor, 
kimnikida kechki ovqat. Nonushtalari ham 
bolsiz, qaymoqsiz boʻlmagan boʻlsa kerak 
ularning...

Oʻsha yoʻldan 1995-yillargacha maza 
qilib yurdik. Keyin 2024-yilgacha — 
qariyb oʻttiz yil — oʻsha “maza”ning 
tovonini toʻladik.

“Yoʻl azobi — goʻr azobi”, degan 
gapni har bir bolgʻalilik, har bir 
garashalik, har bir narvonlik, qoʻyingki, 
bu qishloqlarni bir hududga birlashtirgan 
Qoraabdolda yashagan har bir shoʻrlik 
oʻz tanasida his qildi.

Bu gal biz nazarda tutayotgan “yoʻl” soʻzi 
shunchaki metafora emas. Gap mamlakatning 
qishloq yoʻllaridan tortib xalqaro 
avtomagistraligacha, temir yoʻllaridan 
metrogacha, havo qoʻnalgʻasidan tranzit 
yoʻlagigacha boʻlgan harakat tizimi haqida 
boradi. Aniqrogʻi, Shavkat Mirziyoyev 
Oʻzbekiston transport tafakkuriga olib kirgan 
eng muhim yangilik — yoʻlni alohida qurilish 
obyekti emas, inson, iqtisodiyot va davlatni 
harakatga keltiradigan yaxlit tizim sifatida 
koʻra boshlagani haqida.

TADBIRKORLAR BILAN OCHIQ MULOQOTGA 
TAYYORGARLIKNING BORISHI KO‘RIB CHIQILDI

HUDUDLARDA YoQILG‘I-ENERGETIKA 
SOHASIDAGI ISHLARNI TIZIMLI TASHKIL 

ETISH VAZIFALARI BELGILANDI

13-avgust kuni Prezident Shavkat Mirziyoyevga tadbirkorlar 
bilan navbatdagi ochiq muloqotga tayyorgarlikning borishi yuzasidan 

axborot berildi.

Prezident Shavkat Mirziyoyevga “Yangiyoʻl tajribasi” asosida hududlarda isteʼmolchilarni 
yoqilgʻi-energetika resurslari bilan barqaror taʼminlash, energiya samaradorligini oshirish, 
tarmoqlardagi yoʻqotishlar va debitorlik qarzdorlikni keskin kamaytirish boʻyicha amalga 

oshirilgan ishlar yuzasidan axborot berildi.

Prezidentimiz 2021-yilda “Bugungi Oʻzbekiston – bu hali tom maʼnodagi, biz orzu qilayotgan, intilayotgan yangi 
Oʻzbekiston emas”, degan edi. Bu iqror islohotni tayyor gʻalaba sifatida koʻrsatishdan koʻra masʼuliyatliroq. 

Chunki mavjud kamchilikni tan olmagan davlat uni tuzatish uchun ham chora izlamaydi.

Mamlakatimizda anʼanaga aylangan ushbu 
muloqot tadbirkorlarni oʻylantirayotgan 
dolzarb masalalarni bevosita oʻrganish, ularga 
amaliy yechim topish va ishbilarmonlik 
muhitini yanada yaxshilashda muhim 
ahamiyat kasb etmoqda.

Boʻlajak oltinchi ochiq muloqotga puxta 
tayyorgarlik koʻrish maqsadida 15-maydan 
boshlab 50 dan ortiq vazirlik va idora 
vakillaridan iborat respublika shtabi tashkil 
etilgan. Shtab 24/7 rejimda uzluksiz faoliyat 
yuritmoqda.

Koll-markaz va rasmiy botlar orqali 
tadbirkorlardan 6 mingga yaqin murojaat 
kelib tushgan. Ularning 4,2 mingdan ziyodi 
ijobiy hal etildi, 1,8 mingga yaqinini koʻrib 
chiqish davom etmoqda.

Tayyorgarlik doirasida masʼul tashkilotlar 
tomonidan 750 dan ziyod uchrashuv 
oʻtkazilib, ularda 8,8 mingdan ortiq tadbirkor 
ishtirok etdi va 3,5 mingdan ziyod taklif 
hamda masalalar bildirildi.

Biznes-ombudsman va Savdo-sanoat 
palatasi tomonidan tashkil etilgan 130 dan 
ortiq uchrashuvda esa 5,7 mingdan ziyod 
tadbirkor qatnashib, 1,5 mingga yaqin 
masalani oʻrtaga tashladi. Aniqlangan 
muammolarni tubdan hal qilish va amaldagi 
qonunchilikni takomillashtirish boʻyicha 
tegishli vazirlik va idoralar bilan birgalikda 
takliflar ishlab chiqilmoqda.

Shu bilan birga, respublika boʻyicha 5 
ming 72 nafar tadbirkor oʻrtasida soʻrovnoma 
oʻtkazildi. U orqali korxonalar samaradorligi, 
investitsiya va infratuzilma taʼminoti, soliq 
maʼmurchiligi, tashqi savdo hamda sud-
huquq sohasidagi masalalar oʻrganildi.

Soʻrov ishtirokchilarining 93 foizini 
mahalliy xususiy korxonalar tashkil etdi. 
Unda savdo, xizmat koʻrsatish, sanoat, 
qurilish va qishloq xoʻjaligi sohalari qamrab 
olindi.

Tahlillar korxonalarda mehnat 
unumdorligini oshirish va tannarxni 
pasaytirish boʻyicha hali katta imkoniyatlar 
borligini koʻrsatdi. Raqamli platformalar, 
sunʼiy intellekt, energiya tejamkor 
texnologiyalar, yangi mahsulot va ishlab 
chiqarish usullarini joriy etgan korxonalarda 
sotuv, raqobatbardoshlik, ish haqi va 
investitsiya koʻrsatkichlari yuqori boʻlmoqda.

Xususan, kamida uchta samaradorlik 
chorasini joriy etgan korxonalarda tannarxni 
pasaytirish ehtimoli 4,1 barobar, ish haqini 
yuqori surʼatda oshirish imkoniyati 2,1 barobar 
koʻp. Biroq bunday choralarni uch va undan ortiq 
yoʻnalishda qoʻllayotgan korxonalar ulushi atigi 
11,6 foizni tashkil etgan. 28,5 foiz korxona esa 
bu borada birorta ham chora koʻrmagan.

Korxonalarning 51 foizida soʻnggi davrda 
yangi mahsulot, xizmat yoki innovatsiya 
joriy etilmagan, modernizatsiya ishlari 
amalga oshirilmagan. 40 foiz korxona oxirgi 
bir yilda umuman investitsiya kiritmagan, 29 
foizida kelgusi bir yil uchun ham bunday reja 
mavjud emas. Kredit foizlarining yuqoriligi, 
garovni past baholash, hujjatlarning koʻpligi 
va kredit rasmiylashtirish muddatlarining 
uzoqligi asosiy toʻsiqlar sifatida koʻrsatilgan.

Soʻrov natijalariga koʻra, korxonalarning 
38 foizi tannarxni pasaytirish choralarini 
koʻrmagan. 53 foizida mahsulot va xizmatlar 
tannarxi oshgan. Bunga asosan xomashyo 
narxi, energiya va logistika xarajatlarining 
koʻpayishi sabab boʻlmoqda. Shuningdek, 
43 foiz korxona energiya tejash choralarini 
koʻrmagan, 49 foizi qayta tiklanuvchi 
energiya manbalaridan foydalanmaydi.

Infratuzilma taʼminoti ham tadbirkorlarni 
qiynayotgan asosiy masalalardan biri boʻlib 
qolmoqda. Soʻrovnomada tadbirkorlar tez-tez 
uzilishlar, kuchlanish va bosimning pastligi, 
limit hamda tariflar bilan bogʻliq masalalarni 
qayd etgan.

Soʻrov ishtirokchilari soliq maʼmurchiligi 
boʻyicha muhim islohotlar amalga 
oshirilganini eʼtirof etgan holda, tekshiruvlar 
oʻtkazish va qoʻshilgan qiymat soligʻini 
qaytarish bilan bogʻliq jarayonlarda mavjud 
muammolarni koʻrsatib oʻtgan. Shu bilan 
birga, tadbirkorlarning 94 foizi barqarorlik 
reytingi amaliyotining ular faoliyatiga 
taʼsirini yuqori baholagan.

Soʻrovda qatnashgan korxonalarning 22,3 
foizi tashqi savdo bilan shugʻullanadi. Xorijlik 
mijoz topish, mahsulotni sertifikatlash, logistika, 
moliyaviy vositalar, bojxona jarayonlari, 
bozor haqida maʼlumot va marketing 
koʻnikmalarining yetishmasligi eksportdagi 
asosiy toʻsiqlar sifatida koʻrsatilgan.

Sud-huquq sohasida malakali yuridik 
yordam olish imkoniyati va davlat xaridlari 
shaffofligi ijobiy baholangan. Ayni paytda 
tadbirkorlarning 73 foizi majburiy ijrodagi 
byurokratik jarayonlar biznesga salbiy taʼsir 
koʻrsatayotganini bildirgan.

Davlatimiz rahbari kelib tushgan 
murojaatlar va soʻrov natijalarini hududlar 
hamda sohalar kesimida chuqur tahlil qilib, 
tadbirkorlik rivojiga toʻsqinlik qilayotgan 
tizimli muammolar boʻyicha aniq yechimlar 
ishlab chiqish zarurligini taʼkidladi.

Korxonalar samaradorligini oshirish, 
innovatsiya va energiya tejamkor 
texnologiyalarni keng joriy etish, kredit 
va infratuzilma masalalarini hal qilish, 
soliq maʼmurchiligini takomillashtirish, 
eksportchilarni qoʻllab-quvvatlash hamda 
tadbirkorlarning huquqiy himoyasini 
kuchaytirish yuzasidan takliflar tayyorlash 
topshirildi.

Ochiq muloqotda koʻtariladigan har bir 
masala boʻyicha aniq yechim, uni amalga 
oshirish mexanizmi, masʼullar va muddatlarni 
belgilash vazifasi qoʻyildi.

OʻzA

Avvalroq ushbu tajriba asosida har 
bir hududdan bittadan tanlab olingan 14 
ta tumanda namunaviy tizim yaratish 
vazifasi qoʻyilgan edi. Shu maqsadda ishlar 
“mahallabay” tashkil etilib, energetika 
sohasidagi muammolarni joyiga chiqqan 
holda oʻrganish va manzilli choralar koʻrish 
yoʻlga qoʻyildi.

Bu 916 ta mahalla, 832 mingta xonadon, 
49 mingta tadbirkorlik subyekti va 2,2 
mingdan ortiq ijtimoiy soha obyektini qamrab 
oldi. Har bir mahalla boʻyicha energetik 
pasport va energiya resurslariga talab balansi 
shakllantirildi.

Natijada ilk bor mahallalar kesimida 
mavjud talab va imkoniyat oʻrtasidagi tafovut 
aniq hisob-kitob qilindi. Jumladan, 265 ta 
mahallada 60 megavatt elektr quvvati, 42 
ta mahallada esa yiliga 47 million kub metr 
tabiiy gaz taqchilligi borligi aniqlandi. Ayni 
paytda 207 ta mahallada quvvat zaxirasi 
mavjud.

Bunday yondashuv kelgusida energiya 
resurslariga boʻlgan talabni oldindan 
hisoblash va zarur infratuzilmani oʻz vaqtida 
tayyorlash imkonini beradi.

Shu asosda elektr va gaz tarmoqlarini 
yangilash ishlari jadallashtirildi. 14 ta 
tumanda 5 ming 695 ta transformator, 6,9 
ming kilometr elektr tarmogʻi, 242 kilometr 
gaz tarmogʻi hamda 404 ta gaz taqsimlash 

qurilmasi taʼmirtalab ekani aniqlandi. 
Ularning texnik holatini yaxshilab, “yashil” 
toifaga oʻtkazish ishlari boshlandi.

Hozirga qadar 441 ta transformator, 1 
ming 134 kilometr elektr va 88 kilometr gaz 
tarmogʻi, shuningdek, 92 ta gaz taqsimlash 
qurilmasi taʼmirlandi.

Avvalgi yillarda investitsiya dasturlari 
doirasida boshlangan, biroq yakuniga 
yetkazilmagan obyektlarning bir qismi ham 
foydalanishga topshirildi.

Hisob-kitoblarga koʻra, kelgusi besh yilda 
mazkur tumanlarda energiya resurslariga 
talab 49 foizga oshishi kutilmoqda. Shu bois, 
istiqbolda ishga tushiriladigan loyihalarni 
hisobga olgan holda aholi va tadbirkorlarni 
energiya resurslari bilan ishonchli hamda 
barqaror taʼminlashga qaratilgan besh yillik 
dastur ishlab chiqildi.

Unda 721 ta mahallada 2 ming 261 ta 
transformator va 7 ming 449 kilometr elektr 
tarmogʻi, 200 ta mahallada esa 313 ta gaz 
taqsimlash qurilmasi va 327 kilometr gaz 
tarmogʻini yangilash belgilandi.

Bu ishlar natijasida hududlarda qoʻshimcha 
1 ming 300 megavatt oʻtkazuvchanlik quvvati 
yaratilishi koʻzda tutilgan.

Ijtimoiy soha obyektlaridagi energiya 
isteʼmoli ham oʻrganildi. Jami 1 ming 938 
ta obyektning energiya sarfi tahlil qilinib, 
samaradorligi past boʻlgan 226 tasi “qizil” 

toifaga kiritildi. Ularni energiya samarador 
tizimga oʻtkazish boʻyicha dastur ishlab 
chiqilib, amaliy ishlar boshlandi.

Ushbu chora-tadbirlar natijasida yiliga 
4,3 million kilovatt-soat elektr energiyasi 
va 2,1 million kub metr tabiiy gazni tejash 
imkoniyati yaratiladi.

Davlatimiz rahbari 14 ta tumanda 
qoʻllangan mazkur yondashuv bilan 
cheklanib qolmasdan, uni respublikaning 
barcha tumanlarida joriy etish zarurligini 
taʼkidladi.

Barcha hududlarda ishlarni “mahallabay” 
tashkil etish, energetik pasportlar va 
energiya isteʼmoli balansini shakllantirish, 
tarmoqlarning holatini manzilli oʻrganish 
hamda aniqlangan muammolarni 
bosqichma-bosqich bartaraf etish boʻyicha 
mutasaddilarga topshiriqlar berildi.

Maqsad – energetika sohasida “muammo 
paydo boʻlgandan keyin uni bartaraf etish” 
amaliyotidan “muammoni oldindan aniqlash, 
zarur choralarni rejalashtirish va uning oldini 
olish” tizimiga oʻtish.

Yigʻilishda Samarqand viloyati hududiy 
elektr tarmoqlari boshqaruvini xorijiy 
investorlarga berish hamda “Surxon — Puli-
Xumri” yuqori kuchlanishli tarmogʻini barpo 
etish loyihalarini jadallashtirish masalalari 
ham koʻrib chiqildi.

O‘zbekiston Respublikasi Prezidentining
f a r m o n i

TADBIRKORLAR KUNI MUNOSABATI BILAN 
SOHA VAKILLARIDAN BIR GURUHINI 

MUKOFOTLASH TO‘G‘RISIDA

O‘zbekiston Respublikasi Prezidentining 
f a r m o y i sh i

“FAOL TADBIRKOR” KO‘KRAK NISHONI BILAN 
TAQDIRLASH TO‘G‘RISIDA

Yangi Oʻzbekistonda tadbirkorlikni har 
tomonlama rivojlantirish, ishbilarmonlik 
muhitini yaxshilash borasida yaratilgan 
imkoniyatlardan unumli foydalanib, 
mamlakatimiz taraqqiyoti va eksport 
salohiyatini yuksaltirish, milliy 
iqtisodiyotimizning barqaror oʻsishini 
taʼminlash boʻyicha salmoqli natijalarga erishib 
kelayotgani, oʻzining tashabbuskorligi, bilim 
va tajribasini namoyon etib, investitsiyalarni 
jalb qilish, import oʻrnini bosadigan 
mahsulotlar ishlab chiqarish, zamonaviy 
xizmatlar koʻlamini yanada kengaytirish, 
yangi ish oʻrinlari va daromad manbalarini 
yaratish orqali aholi farovonligini oshirish 
yoʻlida alohida jonbozlik koʻrsatayotgani, 
shuningdek, ijtimoiy hayotdagi faol ishtiroki 
uchun quyidagilar mukofotlansin:

 “Oʻzbekiston Respublikasida 
xizmat koʻrsatgan tadbirkor” 

faxriy unvoni bilan

Boltayev Odiljon Olimjonovich  —  
Samarqand shahridagi “Azia metall 
prof” masʼuliyati cheklangan 
jamiyatining rivojlantirish va 
investitsiya masalalari boʻyicha 
direktori, Samarqand viloyati

 
“Oʻzbekiston Respublikasida 

xizmat koʻrsatgan sanoat xodimi” 
faxriy unvoni bilan

Xamrayev Baxtiyor Djabbarovich — 
Navoiy shahridagi “Gidro stanko servis” 

masʼuliyati cheklangan jamiyati direktori, 
Navoiy viloyati

 “Oʻzbekiston Respublikasida 
xizmat koʻrsatgan quruvchi” 

faxriy unvoni bilan

Isakov Muhsinjon Qosimjonovich — 
Margʻilon shahridagi “426-xoʻjaliklararo 
ixtisoslashgan koʻchma mexanizmlar 
kolonnasi” masʼuliyati cheklangan jamiyati 
bosh direktori, Fargʻona viloyati

Babaxanov Yorqin Xaitmuradovich 
— Boʻstonliq tumanidagi “Central Asian 
constriction” masʼuliyati cheklangan 
jamiyati taʼsischisi, Toshkent viloyati

Milliy iqtisodiyotimizni barqaror 
rivojlantirish, yurtimizda ishbilarmonlik 
muhitini yanada yaxshilash, Yangi 
Oʻzbekistonda tadbirkorlik sohasida 
ilgʻor tajriba va anʼanalar maktabini 
yaratish borasida alohida ibrat va 
namuna koʻrsatib kelayotgani, oʻzining 
izlanuvchanligi, kreativ gʻoya va tashab
buslari bilan samarali faoliyat olib borib, 
mamlakatimizning ishlab chiqarish va 
eksport salohiyatini oshirish, sohaga 
innovatsion texnologiyalarni joriy 
etish, aholi bandligi va farovonligini 
taʼminlashga munosib hissa 
qoʻshayotgani, biznesda erishayotgan 
salmoqli natijalari hamda ijtimoiy hayot
dagi faol ishtiroki uchun quyidagilar 
“Faol tadbirkor” koʻkrak nishoni bilan 
taqdirlansin:

 Begjanova Salima Rajatdinovna — 
Boʻzatov tumanidagi shaxsiy tomorqa yer 
egasi, Qoraqalpogʻiston Respublikasi

Ilyasova Elvira Askarbayevna — 
“Hunarmand” uyushmasining Qoʻngʻirot      
tumani boʻlimi boshligʻi, Qoraqalpogʻiston 
Respublikasi

Kalnazarov Baxadur Ibanovich — 
Qoʻngʻirot tumanidagi “Ustyurt sodium sulfate” 
masʼuliyati cheklangan jamiyati direktori, 
Qoraqalpogʻiston Respublikasi

Masharipov Azat Bazarbayevich — 
Beruniy tumanidagi “Usta Bozorboy” xususiy 
korxonasi taʼsischisi, Qoraqalpogʻiston 
Respublikasi

Mustafayev Azat Yesbosinovich — 
Taxiatosh tumanidagi “Atiyaj gulzar” 
masʼuliyati cheklangan jamiyati rahbari, 
Qoraqalpogʻiston Respublikasi

Saburov Dilshod Kabuljanovich 
— Toʻrtkoʻl tumanidagi “Baraka tekstil 
group” masʼuliyati cheklangan jamiyati 
rahbari, Qoraqalpogʻiston Respublikasi

Shimbergenov Azat Adilbayevich 
— Nukus shahridagi “Nukus evro stroy” 

masʼuliyati cheklangan jamiyati rahbari, 
Qoraqalpogʻiston Respublikasi

Dusmuratov Mirzadiyor Mirzagay
ratovich — Andijon tumanidagi “Makon 
Mirzo” masʼuliyati cheklangan jamiyati 
rahbari, Andijon viloyati

Raximov Yunusjon Nematovich — 
Baliqchi tumanidagi “Sokin savdo servis” 
masʼuliyati cheklangan jamiyati taʼsischisi, 
Andijon viloyati

Raxmatova Buzaynab Mirsaitovna —  
Oltinkoʻl tumanidagi “Pergament 
Snegurochka” masʼuliyati cheklangan 
jamiyati taʼsischisi, Andijon viloyati

Sayfutdinova Shaxnoza Alisher 
qizi — Marhamat tumanidagi “XXI asr    
akademiyasi” nodavlat taʼlim muassasasi 
rahbari, Andijon viloyati

Tursunov Jomoldin Ostanakulovich 
— Xoʻjaobod tumanidagi “Everest MMM” 
masʼuliyati cheklangan jamiyati taʼsischisi, 
Andijon viloyati

“Oʻzbekiston Respublikasida xizmat 
koʻrsatgan qishloq xoʻjaligi xodimi” faxriy 

unvoni bilan

Axmedov Baxtiyor Ergashevich — Baxmal tumanidagi 
“Qoʻshchinor mevasi” fermer xoʻjaligi boshligʻi, Jizzax 
viloyati

 
“Fidokorona xizmatlari uchun” 

ordeni bilan

Kazimov Botir Xaydarovich — Toyloq tumanidagi 
“Bogʻizogʻon” masʼuliyati cheklangan jamiyati direktori, 
Samarqand viloyati 

Umirzakov  Shunkar  Umarovich  —  Ohangaron 
tumanidagi “Sarvar Aziz Umarzoda ramzi” fermer xoʻjaligi 
boshligʻi, Toshkent viloyati

Sharipov Umarbek Kuranbayevich — Urganch 
tumanidagi “Tillo domor” xususiy korxonasi rahbari, Xorazm 
viloyati

 
“Mehnat shuhrati” ordeni bilan

Axmedov Qodirjon Maxmudovich — Oʻzbekiston 
tumanidagi “Turon eco cement group” masʼuliyati cheklangan 
jamiyati taʼsischisi, Fargʻona viloyati

Masharipov  Otaxon  Karimberganovich  —  Xiva 
tumanidagi “Chinobod qurilish” xususiy korxonasi direktori, 
Xorazm viloyati

Saynurdinov Saidgaffar Muxitdinovich — Ohangaron 
shahridagi “Premier electrotech” masʼuliyati cheklangan 
jamiyati taʼsischisi, Toshkent viloyati

Uraimov   Isroiljon Xakimovich  — Xoʻjaobod  
tumanidagi “Al-Hakim” xususiy korxonasi rahbari, Andijon 
viloyati

 
“Doʻstlik” ordeni bilan

Abduraxmanov Abdulaziz Abdukadirovich — “My 
freighter” va “Centrum air” xususiy aviakompaniyalari 
taʼsischisi, Toshkent shahri

Babitsa Rastislav — “AZC group” kompaniyasining 
Markaziy Osiyo boʻyicha ijrochi direktori

Ganiyev Boisxon Basitovich — Shayxontohur 
tumanidagi “United soft” masʼuliyati cheklangan jamiyati 
rahbari, Toshkent shahri

Ismatullayev Jamshid Xayrullayevich — Chust 
tumanidagi “Shust textile” masʼuliyati cheklangan jamiyati 
taʼsischisi, Namangan viloyati

Klain Robert — “Voltalia” kompaniyasi boshqaruvi raisi
Kodirov  Bexzod  Normamatovich — Boysun  

tumanidagi “Narzi qushbegi” xususiy korxonasi rahbari, 
Surxondaryo viloyati

Mamatqulov Oybek Axmedovich — Zomin tumanidagi 
“Azim Zomin shifo” masʼuliyati cheklangan jamiyati 
direktori, Jizzax viloyati

Matkarimova Xanifa Sapayevna — Bogʻot tumanidagi 
“Dilshoda Dilshodbek Manzura” fermer xoʻjaligi boshligʻi, 
Xorazm viloyati

Mirzajonov Shermuxammad Kozimovich — Yangiyoʻl 
tumanidagi “Imperial granit” masʼuliyati cheklangan jamiyati 
taʼsischisi, Toshkent viloyati

Turumov Xolmirza Almaxmatovich — Yakkabogʻ 
tumanidagi “Oqtosh kelajagi” masʼuliyati cheklangan 
jamiyati rahbari, Qashqadaryo viloyati

Oʻral Oʻzkan — “Odas Enerji CA” kompaniyasi rahbari
Usmanov Aʼzam Anvarovich — Toʻraqoʻrgʻon 

tumanidagi “Namangan qoʻychilik klasteri” masʼuliyati 
cheklangan jamiyati taʼsischisi, Namangan viloyati

Xamidov Adaxamjan Abduraimovich — “Forteks” 
kompaniyasi rahbari

Xujamov Botir Mamadaliyevich — Baliqchi tumanidagi 
“Chinobod nurli zamin agrofirmasi” masʼuliyati cheklangan 
jamiyati direktori, Andijon viloyati

Yuldashev Ikram Yalgashevich — Nukus shahridagi 
“Karakalpak palace hotel” masʼuliyati cheklangan  jamiyati  
boshqaruvi  raisi,  Qoraqalpogʻiston Respublikasi

 
“Mardlik” ordeni bilan

Jumaniyozova Roxat Ishimovna —  Tuproqqalʼa   
tumanidagi “Marjona Saboxon” masʼuliyati cheklangan 
jamiyati rahbari, Xorazm viloyati

Qoʻshshayev Afzal Axmadovich — Shofirkon tumanidagi 
“Jilvon jilosi 2020” masʼuliyati cheklangan jamiyati rahbari, 
Buxoro viloyati

Maxkamov Otabek Erkinovich — Ijtimoiy 
tarmoqlardagi “MrOtabekTV” sahifasi asoschisi, bloger

Musayev Muzaffarxon Obosxonovich — Kichik  biznes 
uyushmasi raisi oʻrinbosari

Urunboyev Maʼruf Husan oʻgʻli — Narpay tumanidagi 
“Narpay strategy up” masʼuliyati cheklangan jamiyati 
direktori, Samarqand viloyati

 
II darajali “Salomatlik” 

ordeni bilan
Nazarova Xadicha Abdullayevna — “Salomatlik plyus 

ekologiya” nodavlat notijorat tashkiloti boshqaruv kengashi 
raisi, Fargʻona viloyati

Raximiy Sharif Uktamovich — Urganch shahridagi 
“Surge med” xususiy klinikasi bosh shifokori, Xorazm 
viloyati

 
“Sogʻlom turmush” medali bilan

Ataboyev Xusan Karimovich — Sergeli tumanidagi 
“Atabaevs production” masʼuliyati cheklangan jamiyati 
taʼsischisi, Toshkent shahri

Baratov Shoislom Abdugʻani oʻgʻli — Guliston 
shahridagi “Ideal study” nodavlat taʼlim muassasasi rahbari, 
Sirdaryo viloyati

Kenjayev Anvar Olimovich — Buxoro shahridagi 
“Amirshoh 777” masʼuliyati cheklangan jamiyati rahbari, 
Buxoro viloyati

 
“Jasorat” medali bilan

Qurbonov Asror Shomurotovich — Nishon tumanidagi 
shaxsiy tomorqa yer egasi, Qashqadaryo viloyati

Qurbonov Furkat Farhod oʻgʻli — Termiz shahridagi 
yakka tartibdagi tadbirkor, novvoy, Surxondaryo viloyati

Ochilova Zulfiya Toʻrayevna — Peshku tumanidagi 
“Zulfiya Toʻra qizi” fermer xoʻjaligi boshligʻi, Buxoro viloyati

 
“Kelajak bunyodkori” medali bilan

Bahodirov Shohrux Baxtiyorovich — Shahrisabz 
shahridagi “Lazzat pishloq” masʼuliyati cheklangan jamiyati 
taʼsischisi, Qashqadaryo viloyati

Maksudov Bekzod Ulugʻbek oʻgʻli — Mirzo Ulugʻbek 
tumanidagi “Intest max” masʼuliyati cheklangan jamiyati 
taʼsischisi, Toshkent shahri

Nurmuxamedov Elbek Timurovich — Yashnobod 
tumanidagi “East-games” masʼuliyati cheklangan jamiyati 
taʼsischisi, Toshkent shahri

Soliyev Muxammadxon Bobirshoyevich — Samarqand 
shahridagi “Innovatsion maskan” nodavlat taʼlim muassasasi 
direktori, Samarqand viloyati

 
“Shuhrat” medali bilan

Adamboyev Toxirjon Akbaraliyevich — Sergeli 
tumanidagi “Barakat-alfa” masʼuliyati cheklangan jamiyati 
bosh direktori, Toshkent shahri

Dadaxonov Davron Toxirovich — Yunusobod 
tumanidagi “Global export company” masʼuliyati cheklangan 
jamiyati bosh direktori, Toshkent shahri

Jabbarova Yulduz Xasanovna — Sharof Rashidov 
tumanidagi “Yu-Meva” masʼuliyati cheklangan jamiyati 
rahbari, Jizzax viloyati

Maxmudov Farxod Gayratovich — “Brio group” 
aksiyadorlik jamiyati bosh direktori, Toshkent shahri

Murtazayev Shoxrux Davronbekovich — Yashnobod 
tumanidagi “Cinema store” masʼuliyati cheklangan jamiyati 
taʼsischisi, Toshkent shahri

Norboyeva Mohichehra Nusratilloyevna — Gʻozgʻon 
shahridagi “Gʻozgʻon chevar qizlari” ishlab chiqarish 
kooperativi rahbari, Navoiy viloyati

Obidov Dadaxon Odilovich — Sergeli tumanidagi “Xon 
films” masʼuliyati cheklangan jamiyati taʼsischisi, Toshkent 
shahri

Olimova Inobat Ravshanovna — Xatirchi tumanidagi 
“Sultonali Javohir” fermer xoʻjaligi boshligʻi, Navoiy viloyati

Pan Yevgeniya Leonidovna — Ishtixon tumanidagi 
“Samarkand stone trade corporation” masʼuliyati cheklangan 
jamiyati taʼsischisi, Samarqand viloyati

Pardayev Saloxiddin Saydulloyevich — Termiz 
shahridagi “Fayzi Mehriniso qurilish” xususiy korxonasi 
rahbari, Surxondaryo viloyati

Sagdiyev Temur Xayrullayevich — Mirobod tumanidagi 
“Design studio” masʼuliyati cheklangan jamiyati taʼsischisi, 
Toshkent shahri

Sultanov Mirsaid Salamatdinovich — Nukus shahridagi 
“Ajiniyaz Qaraqalpaq” masʼuliyati cheklangan jamiyati 
taʼsischisi, Qoraqalpogʻiston Respublikasi

Sultonaliyev Boburjon Botirali oʻgʻli — Quvasoy 
shahridagi “Crown ceramic” masʼuliyati cheklangan jamiyati 
direktori, Fargʻona viloyati

Tulyaganov Gafur Axmadjanovich — “Ahmad oltin 
joʻja” restoranlar tarmogʻi asoschisi, Toshkent shahri

Umirzokov Oybek Tajibayevich — Asaka tumanidagi 
“Everest metall grand” masʼuliyati cheklangan jamiyati 
taʼsischisi, Andijon viloyati

Oʻrinov Sherali Boboqulovich — “Fayz” milliy taomlar 
tarmogʻi asoschisi, Toshkent shahri

Ustadjalilov Dantes Farxodovich — Guliston shahridagi 
“Dantes construction” masʼuliyati cheklangan jamiyati 
taʼsischisi, Sirdaryo viloyati

Xayrullayev Azim Abdurasulovich — Buxoro 
tumanidagi “Tekhnochem” masʼuliyati cheklangan jamiyati 
taʼsischisi, Buxoro viloyati

Xamidov Lazizbek Yodgarovich — Mirzo Ulugʻbek 
tumanidagi “Tasnif group” masʼuliyati cheklangan jamiyati 
direktori, Toshkent shahri

Xudoyberdiyeva Ziyodaxon Aʼzamjonovna — Oʻrta 
Chirchiq tumanidagi “Ziyotrans” masʼuliyati cheklangan 
jamiyati taʼsischisi, Toshkent viloyati

Choriyeva Gulnora Djurakulovna — Shahrisabz 
shahridagi “Tikuvchi Anoragul” xususiy korxonasi rahbari, 
Qashqadaryo viloyati

Yusupov Shuxrat Fazlitdinovich — Sergeli tumanidagi 
“Makiz baraka” masʼuliyati cheklangan jamiyati taʼsischisi, 
Toshkent shahri

Umarov Zoxidjon Ziyaidinovich — Qoʻrgʻontepa 

tumanidagi “Sogʻlom avlod” masʼuliyati cheklangan 
jamiyati rahbari, Andijon viloyati

Amonov Vohidjon Neʼmatullayevich — Gʻijduvon 
tumanidagi “Demo Clean” masʼuliyati cheklangan 
jamiyati rahbari, Buxoro viloyati

Axrorova Shahnoza Botirovna — Buxoro shahridagi 
“Rangrez Bukhara” xususiy korxonasi rahbari, Buxoro 
viloyati

Bobokalonov Sanjar Ramazonovich — Vobkent 
tumanidagi “Shirin ethno house” oilaviy turizm korxonasi 
rahbari, Buxoro viloyati

Iskandarov Gʻayrat Hasanovich — Qorakoʻl 
tumanidagi “Hasanobod shifo-bol” asalarichilik fermer 
xoʻjaligi boshligʻi, Buxoro viloyati

Toyirov Azizjon Ergashevich — Shofirkon 
tumanidagi “Family food claster” masʼuliyati cheklangan 
jamiyati taʼsischisi, Buxoro viloyati

Tohirov Bobomurod Bahodirovich — Buxoro 
shahridagi “Miramax turist trans” masʼuliyati cheklangan 
jamiyati direktori, Buxoro viloyati

Abjalov Nuriddin Saatovich — Sharof Rashidov 
tumanidagi “Paxtakorlik Diyorjon dalasi” fermer xoʻjaligi 
boshligʻi, Jizzax viloyati

Buronov Jaxongir Nusratovich — Zarbdor 
tumanidagi “Miramiller” masʼuliyati cheklangan jamiyati 
taʼsischisi, Jizzax viloyati

Davletiyarov Daniyar Begdullayevich — “ADM 
Jizzakh” masʼuliyati cheklangan jamiyati bosh direktori, 
Jizzax viloyati

Mavlanov Shuxrat Tulkinovich — “Professional 
assets management” masʼuliyati cheklangan jamiyati bosh 
direktori, Jizzax viloyati

Suvanqulov Shohhasan Muhammad oʻgʻli — 
Paxtakor tumanidagi “Semrugʻ cluster” masʼuliyati 
cheklangan jamiyati rahbari, Jizzax viloyati

Sultonov Mirtoza Hikmatovich — Doʻstlik 
tumanidagi “Obi Sangzor” masʼuliyati cheklangan 
jamiyati rahbari, Jizzax viloyati

Togʻayeva Yulduz Abduraimovna — Gʻallaorol 
tumanidagi “New world savdo” oilaviy korxonasi 
taʼsischisi, Jizzax viloyati

Yunusov Abdulaziz Abduaxatovich — Jizzax 
shahridagi “Roison home white goods” masʼuliyati 
cheklangan jamiyati taʼsischisi, Jizzax viloyati

Kudratov Iskandar Nigmatovich — Qarshi 
shahridagi “Asl yuksalish savdo” masʼuliyati cheklangan 
jamiyati taʼsischisi, Qashqadaryo viloyati

Qobulov Yaxshimurod Xurozovich — Koʻkdala 
tumanidagi “Qobulov Xoʻroz Xolboyevich” polizchilik 
fermer xoʻjaligi boshligʻi, Qashqadaryo viloyati

Murtazayev Xurshid Rustamovich — Shahrisabz 
tumanidagi “Shahrisabz bunyodkori” masʼuliyati 
cheklangan jamiyati rahbari, Qashqadaryo viloyati

Raxmonova Dilfuza Tojiddinovna — Qarshi 
shahridagi Axborot texnologiyalari va menejment 
universiteti taʼsischisi, Qashqadaryo viloyati

Sayliyev Jamol Kamolovich — Qarshi tumanidagi 
“Radiant silk” masʼuliyati cheklangan jamiyati bosh 
direktori, Qashqadaryo viloyati

Umirov Sarvar Numonovich — Shahrisabz 
tumanidagi “Hisor maxsus qurilish invest” 

masʼuliyati cheklangan jamiyati taʼsischisi, 
Qashqadaryo viloyati

Xaydarov Otabek Rustamovich — Chiroqchi 
tumanidagi “Komfort star new” masʼuliyati cheklangan 
jamiyati rahbari, Qashqadaryo viloyati

Choriyev Obidjon Barakovich — Koʻkdala 
tumanidagi “Bobur” yilqichilik  fermer xoʻjaligi boshligʻi, 
Qashqadaryo viloyati

Jiyanov Juraboy Nuritdinovich — Navoiy shahridagi 
“Golden lift” masʼuliyati cheklangan jamiyati taʼsischisi, 
Navoiy viloyati

Temirov Sherzodxuja Ilxomjonovich — Karmana 
tumanidagi “Metall mahsulot zavodi” masʼuliyati 
cheklangan jamiyati taʼsischisi, Navoiy viloyati

Xaydarov Navroʻz Qudratovich — Konimex 
tumanidagi “Navoiy dizayn plyus” masʼuliyati cheklangan 
jamiyati rahbari, Navoiy viloyati

Xusainov Firdavs Xafizovich — Navoiy shahridagi 
“Navoiy montaj avtomatika” masʼuliyati cheklangan 
jamiyati rahbari, Navoiy viloyati

Shomiyeva Ulash Shonozarovna — Qiziltepa 
tumanidagi “Akobir Marjona orzusi” masʼuliyati 
cheklangan jamiyati rahbari, Navoiy viloyati

Bekmuratov Nosir Abdimanopovich — Uchqoʻrgʻon 
tumanidagi “Citrus city” masʼuliyati cheklangan jamiyati 
direktori, Namangan viloyati

Mamashayev Baxodir Abduvaxobovich — Davlat
obod tumanidagi “Comfort cool system” masʼuliyati 
cheklangan jamiyati taʼsischisi, Namangan viloyati

Nasimova Nigora Musaxanovna — Yangi Namangan 
tumanidagi “Zarka” masʼuliyati cheklangan jamiyati 
rahbari, Namangan viloyati

Nuritdinov Oybek Yusubjonovich — Namangan 
tumanidagi “Yusuf bahor gullari” masʼuliyati cheklangan 
jamiyati rahbari, Namangan viloyati

Rustamova Nasiba Karim qizi — Namangan 
shahridagi yakka tartibdagi tadbirkor, gul yetishtiruvchi, 
Namangan viloyati

Sadikov Ruslan Yuryevich — Namangan shahridagi 
“Grand textile service” masʼuliyati cheklangan jamiyati 
rahbari, Namangan viloyati

Axmedjonov Farrux Aʼzamovich — Samarqand 
shahridagi “Renessans dizayn” masʼuliyati cheklangan 
jamiyati rahbari, Samarqand viloyati

Begimov Ulugbek Najimovich — Paxtachi tuma
nidagi “Alisher” xususiy korxonasi direktori, Samarqand 
viloyati

Gadoyev Begimqul Oʻlmasovich — Urgut tumanidagi 
“Maxmadjon nurafshon” xususiy korxonasi direktori, 
Samarqand viloyati

Djabborov Jaxongir Djurakulovich — Oqdaryo 
tumanidagi “Sam text plas” masʼuliyati cheklangan 
jamiyati taʼsischisi, Samarqand viloyati

Jalilov Shokirjon Raupovich — Samarqand 
shahridagi “Mega sezon poyafzal” masʼuliyati 
cheklangan jamiyati taʼsischisi, Samarqand viloyati

Li Yuriy Arkadevich — Samarqand shahridagi 
“Elxolding” ilmiy-ishlab chiqarish birlashmasi bosh 
direktori, Samarqand viloyati

Raxmatov Farxod Rasulovich — Samarqand 
tumanidagi “Gulobod mebel” masʼuliyati cheklangan 
jamiyati direktori, Samarqand viloyati

Bosimov Rustam Raxmatulloyevich — Guliston 
shahridagi “Bosimov Rustam Raxmatulloyevich” 
masʼuliyati cheklangan jamiyati taʼsischisi, Sirdaryo viloyati

Daniyarov Abdushoxid Abduganiyevich — Boyovut 
tumanidagi “Abdumavlon Daniyarov” fermer xoʻjaligi 
boshligʻi, Sirdaryo viloyati

Zulpixarova Zamira Ergenovna — Guliston 
shahridagi “Istiqlol kommunal xizmat taʼmir” boshqaruv 
servis kompaniyasi rahbari, Sirdaryo viloyati

Nodirova Gulchexra Saidaxmatovna — Guliston 
tumanidagi “Aleyna textile” masʼuliyati cheklangan 
jamiyati rahbari, Sirdaryo viloyati

Turayev Qobiljon Tinchlikovich — Guliston 
shahridagi “MMX PRO” masʼuliyati cheklangan jamiyati 
rahbari, Sirdaryo viloyati

Xaytmetov Otabek Azadovich — Yangiyer shahridagi 
“Eco wood plyus” masʼuliyati cheklangan jamiyati 
taʼsischisi, Sirdaryo viloyati

Boqijonov Ilhomjon Ismoilovich — Sherobod 
tumanidagi “Nasaf universal form” masʼuliyati cheklangan 
jamiyati taʼsischisi, Surxondaryo viloyati

Valnazarov Ravshanjon Xudoyberdi oʻgʻli — 
Denov tumanidagi “Ishonch sifatli halol xizmat” 
masʼuliyati cheklangan jamiyati rahbari, Surxondaryo 
viloyati

Jumayeva Malikaxonim Alisher qizi — Termiz 
shahridagi “Nova pharm” masʼuliyati cheklangan jamiyati 
ish boshqaruvchisi, Surxondaryo viloyati

Iminova Nargiza Djurayevna — Uzun 
tumanidagi “Oʻktam bobo shirinliklari” masʼuliyati 
cheklangan jamiyati ish boshqaruvchisi, 
Surxondaryo viloyati

Ishkobilov Shaydulla Temirovich — Qumqoʻrgʻon 
tumanidagi “Mexanika” xususiy korxonasi direktori, 
Surxondaryo viloyati

Murodov Muxibullo Gulmurodovich — Sariosiyo 
tumanidagi “Surxon hisori qoʻylari” fermer xoʻjaligi 
boshligʻi, Surxondaryo viloyati

Xidirov Mirolim Gʻayratovich — Boysun tumanidagi 
“Boysun ugol” masʼuliyati cheklangan jamiyati taʼsischisi, 
Surxondaryo viloyati

Hasanov Begali Oʻralovich — Qiziriq tumanidagi 
“Xumoyiddin biznes klass servis” masʼuliyati cheklangan 
jamiyati taʼsischisi, Surxondaryo viloyati

Nazarov Aʼzam Abdikadirovich — Angren shahridagi 
“Fresh market Angren” masʼuliyati cheklangan jamiyati 
rahbari, Toshkent viloyati

Pirmatova Dildora Ilxamovna — Parkent tumanidagi 
“Elastikum” masʼuliyati cheklangan jamiyati direktori, 
Toshkent viloyati

Raximov Davron Raxmon oʻgʻli — Oʻrta Chirchiq 
tumanidagi “Jannatmakon mebel” masʼuliyati cheklangan 
jamiyati rahbari, Toshkent viloyati

Soliyev Azizbek Xabibullayevich — Yuqori Chirchiq 
tumanidagi “Sof gigiyenik” masʼuliyati cheklangan 
jamiyati bosh direktori, Toshkent viloyati

Shavkatov Savlat Davlatovich — Zangiota 
tumanidagi “Mos pekar” masʼuliyati cheklangan jamiyati 
rahbari, Toshkent viloyati

Asqarov Abdumalik Abdisatorovich — Toshloq 
tumanidagi “Xurmo eksport” masʼuliyati cheklangan 
jamiyati taʼsischisi, Fargʻona viloyati

Yodgorova Malikaxon Boykuziyevna — Furqat 
tumanidagi “Mashxura ekspress market” xususiy 
tikuvchilik korxonasi rahbari, Fargʻona viloyati

Mamadaliyev Gʻayratjon Ismonaliyevich — Quva 
tumanidagi “Mamadaliyev Gʻayratjon” fermer xoʻjaligi 
boshligʻi, Fargʻona viloyati

Mamadaliyev Maxamadali Raxmonovich — 
Fargʻona tumanidagi “Rivoj-98” xususiy korxonasi bosh 
direktori, Fargʻona viloyati

Maxsudov Ozodbek Baxromaliyevich — Oltiariq 
tumanidagi “Tinchlik meva export” masʼuliyati cheklangan 
jamiyati rahbari, Fargʻona viloyati

Tolipov Alpon Xamidjonovich — Uchkoʻprik 
tumanidagi “Khat decor” masʼuliyati cheklangan jamiyati 
rahbari, Fargʻona viloyati

Xojiboyev Nodirbek Masaminovich — Fargʻona 
shahridagi “Swissagro” masʼuliyati cheklangan jamiyati 
bosh direktori, Fargʻona viloyati

Sherqulov Abduraxmon Maxmutaliyevich — 
Uchkoʻprik tumanidagi yakka tartibdagi tadbirkor, 
Fargʻona viloyati

Asmatillayev Raxmatilla Ibragimovich — Hazorasp 
tumanidagi “Hazorasp Amur baliqlari” fermer xoʻjaligi 
boshligʻi, Xorazm viloyati

Karimov Gayrat Baxodirovich — Urganch shahridagi 
“Bogʻi Eram Xorazm” masʼuliyati cheklangan jamiyati 
rahbari, Xorazm viloyati

Otajanova Dilnoza Ravshanbekovna — Xiva 
shahridagi “Xiva Dilnoza kulol” oilaviy korxonasi rahbari, 
Xorazm viloyati

Raximov Adilbek Erkinovich — Xiva shahridagi 
“Erkin Palas” masʼuliyati cheklangan jamiyati taʼsischisi, 
Xorazm viloyati

Sabirov Behzod Koʻchkorovich — Tuproqqalʼa 
tumanidagi “Space-S” masʼuliyati cheklangan jamiyati 
direktori, Xorazm viloyati

Sultanov Shavkat Ruzmamatovich — Xonqa 
tumanidagi “Xonqa express export” masʼuliyati 
cheklangan jamiyati rahbari, Xorazm viloyati

Xodjayev Dilshod Ruzmatovich — “Fly Khiva 
group” xususiy aviakompaniyasi bosh direktori, Xorazm 
viloyati

Yuldashev Murodjon Ochildiyevich — Urganch 
shahridagi “Arton Urgench invest” masʼuliyati cheklangan 
jamiyati rahbari, Xorazm viloyati

Abduazizov Boriy Abduvaliyevich — Yakkasaroy 
tumanidagi “Diva teks” masʼuliyati cheklangan jamiyati 
direktori, Toshkent shahri

Abdullayev Abdukayum Abdusattarovich — Mir
obod tumanidagi “Qoʻnoq hotels” masʼuliyati cheklangan 
jamiyati taʼsischisi, Toshkent shahri

Abduraximova Zalina Ibadullayevna — Chilonzor 
tumanidagi “Nosirxon-Muslim” masʼuliyati cheklangan 
jamiyatining tashqi iqtisodiy faoliyat boʻyicha direktori, 
Toshkent shahri

Abdufattaxov Nodir Abdufattaxovich — Ijtimoiy 
tarmoqlardagi “Mr. Etiket” sahifasi asoschisi, bloger

Akbarov Rashod Muxamedfatixovich — Bektemir 
tumanidagi “Baner print” masʼuliyati cheklangan jamiyati 
taʼsischisi, Toshkent shahri

Aliyeva Dono Xayrullayevna — Yashnobod 
tumanidagi “Greenleaf produsts” masʼuliyati cheklangan 
jamiyati rahbari, Toshkent shahri

Alimov Ismail Israildjanovich — Yashnobod 
tumanidagi “Isko” masʼuliyati cheklangan jamiyati 
taʼsischisi, Toshkent shahri

Aslanov Zafariddin Xayrullayevich — Yunusobod 
tumanidagi “Sofizar” masʼuliyati cheklangan jamiyati 
taʼsischisi, Toshkent shahri

Ashurov Behzod Akbar oʻgʻli — Bektemir tumanidagi 
“Mirzo Bobur” masʼuliyati cheklangan jamiyati taʼsischisi, 
Toshkent shahri

Gʻaybulloyev Nozimjon Abdunayimovich — 
Chilonzor tumanidagi “Rubber plast pharm” masʼuliyati 
cheklangan jamiyati taʼsischisi, Toshkent shahri

Gulyamov Bexzod Xayotovich — “Oqtepa lavash” 
fastfud tarmogʻi asoschisi, Toshkent shahri

Djumayev Djasur Xurshidovich — Yunusobod 
tumanidagi “Uzum technologies” masʼuliyati cheklangan 
jamiyati bosh direktori, Toshkent shahri

Jurayev Saydmurod Alixanovich — Yangihayot 
tumanidagi “Trust communal” boshqaruv servis 
kompaniyasi rahbari, Toshkent shahri

Islamova Dinara Ulugbekovna — Mirobod 
tumanidagi “Dodo pizza Tashkent” masʼuliyati cheklangan 
jamiyati rahbari, Toshkent shahri

Ishmuxamedov Umidjon Kudratillayevich — 
Chilonzor tumanidagi “Edu Action” masʼuliyati cheklangan 
jamiyati kuzatuv kengashi raisi, Toshkent shahri

Mirzamuxamedov Muxtor Zaxidjanovich — 
Uchtepa tumanidagi “Mavis global” masʼuliyati 
cheklangan jamiyati taʼsischisi, Toshkent shahri

Mirtursunov Zafar Shuxratovich — Yangihayot 
tumanidagi “Health line” masʼuliyati cheklangan jamiyati 
bosh direktori, Toshkent shahri

Mullabayev Muzaffar Shaniyazovich — Mirobod 
tumanidagi “Asia kandi” masʼuliyati cheklangan jamiyati 
rahbari, Toshkent shahri

Nasirxodjayev Yaxyoxoʻja Boxodirovich — “Nano” 
xususiy klinikasi asoschisi, Toshkent shahri

Nuritdinov Aziz Rustamovich — Yunusobod 
tumanidagi “Eman” masʼuliyati cheklangan jamiyati 
taʼsischisi, Toshkent shahri

Raximov Otabek Alisher oʻgʻli — Olmazor 
tumanidagi “Ijod-ijod” xususiy korxonasi rahbari, 
Toshkent shahri

Toshov Rustam Numonjonovich — Mirzo Ulugʻbek 
tumanidagi “IT-Alliance SWS” yuridik shaxslar uyushmasi 
rahbari, Toshkent shahri

Tursunov Iskandar Muxammadiyevich — 
Yangihayot tumanidagi “Al Muamalat Consulting” 
masʼuliyati cheklangan jamiyati taʼsischisi, Toshkent 
shahri

Ubaydullayev Azizbek Ubaydulla oʻgʻli — 
Yangihayot tumanidagi “Electronic autonomous 
solutions” masʼuliyati cheklangan jamiyati taʼsischisi, 
Toshkent shahri

Shukurov Izzat Surat oʻgʻli — Mirobod tumanidagi 
“YandexGo UB” masʼuliyati cheklangan jamiyati 
taʼsischisi, Toshkent shahri

Oʻzbekiston Respublikasi 
        Prezidenti                                                     Sh. MIRZIYOYEV

Toshkent shahri, 
2026-yil 13-avgust

Yagona Vatan, yagona xalq bo‘lib, 
yangi hayot va kelajak yaratamiz!



Abdulhamid MUXTOROV, 
Oʻzbekiston yozuvchilar 

uyushmasi aʼzosi

Boshlanishi 1-betda

YANGI O‘ZBEKISTON 3DAVR
NAFASI

* * *
Dorulfununni bitirib, avval “Maʼrifat”, soʻngra 

“Oʻzbekiston adabiyoti va sanʼati” gazetalarida 
ishladim. Xullas, poytaxtlik boʻldim. Oʻsha 
paytda 1976-yili ishlab chiqarilgan “Jiguli”m 
boʻlardi. Goh-goh qishloqqa boraman, qaytgach 
esa, albatta, ustaxonaga yoʻl olaman.

“Xodovoy”ni tuzatish kerak. Yirtilgan shinani 
yamatish kerak... Negaki qishloqning ichki yoʻli u 
yoqda tursin, davlat ahamiyatiga molik Toshkent 
— Nukus avtomobil yoʻlining ahvoli ham 
yigʻlamoqdan beri edi.

Forishdan Bolgʻaligacha masofa 35 kilometr 
atrofida. Garasha va Narvon bundan ham uzoqroq. 
Ana shu 35 kilometrni poytaxtda mashinasini “puf-
puf”lab, kuniga ikki mahal artib-surtib yuradigan 
bizday oliftalar qariyb ikki soatda bosib oʻtardik. 
Yoʻl oʻydim-chuqur. Soatiga 10-15 kilometrdan 
ortiq yurib boʻlmaydi. Ozgina zarda qilsangiz, 
bas: mashinaning tagini qarsillatib toshga urasiz. 
Sal chalgʻisangiz, gʻildirak rasvo...

* * *
Marhum ustoz Saʼdulla Hakimning Garashasiga 

otlangan mehmonlar ulovini tuman markazida 
qoldirib, bu yoʻllarda “uchib” yuradigan “Niva” 
yollaganini ustozning oʻzi aytib bergan edi.

Tumanimizda bir vaqtlar hokim boʻlgan 
rahmatli Bastam Saidqulovdan esa bunday alamli 
gap eshitganman:

— Urush vaqtidayam bunaqa yoʻllar boʻlmagan 
boʻlsa kerak. Bizning narvonliklargayam balli, shu 
yoʻllarda toʻzib ketmaydi…

Xullas, shu yoʻllardan qatnab-qatnab 
bolalarimizning esi kirdi.

Bir safar qishloqqa oilaviy yoʻl oldik. Hozir ikki 
farzandning onasi boʻlgan katta qizim oʻshanda 
beshinchi sinfda oʻqirdi. Orqa oʻrindiqda yoʻl 
charchogʻidan toliqib, oʻtirgan alfozda uxlab qoldi. 
Men boʻlsam yoʻldan yoʻl qidiraman: rulni goh oʻngga, 
goh chapga buraman, baʼzan ohista yurayotganimga 
qaramay ilkis tormoz berishga toʻgʻri keladi.

Oʻrtada uxlayotgan bolaning ahvolini tasavvur 
qiling. Hali chapga, hali oʻngga, hali oldinga 
qalqib ketadi. Oxiri yorildi:

— Dada-a, yoʻldan yuraylik, iltimo-os…
Bola bilmaydiki, ruldagi ota ham shuni istaydi.
Faqat qani oʻsha yoʻl?..

Mutasaddilarni
uygʻotgan turtki

2023-yili Bolgʻali qishlogʻining asosiy 
yoʻlini tiklash tashabbusi “Ochiq budjet” axborot 
portalidagi “Tashabbusli budjet” jarayoniga 
kiritildi. 2024-yilda yoʻl toʻliq qayta bunyod etildi. 
Yaqinda Bolgʻalini Payariq tumani markazi bilan 
bogʻlaydigan, adirlar orasidan oʻtgan mutlaqo 
yangi yoʻl ham foydalanishga topshirildi.

— Biz bu kunlarni 28 yil 2 oy-u 19 kun kutdik, 
— deyishmoqda endi hamqishloqlar Robinzon 
Kruzoga ishora qiluvchi mutoyiba bilan.

Bu hazil tagida shukrona ham, alam ham bor. 
Chunki odam yoʻl qurilganidan quvonar ekan, 
faqat asfaltni oʻylamaydi. Yoʻqotgan vaqtini, 
pachoqlangan mashinasini, chang yutgan bolasini, 
kechikkan tez yordamni, bozorga yetmay buzilgan 
mahsulotini eslaydi.

“Tashabbusli budjet” yillar davomida 
eshitilmagan ehtiyojlarni davlat budjeti para
metrlarida koʻrsatib berdi. Ilgari qishloq ahli yoʻl 
soʻrab idora eshigida navbat kutgan boʻlsa, endi 
uning taklifi butun mamlakat koʻradigan elektron 
maydonga chiqdi. Davlatimiz rahbarining “Taklif 
va tashabbuslar ilgarigidek faqat “tepa”dan emas, 
balki koʻproq “quyi”dan boʻlmoqda” degan fikri shu 
jarayonning siyosiy mazmunini ifodalaydi.

Prezidentimizning 2025-yil 29-avgustdagi 
“Tashabbusli budjet jarayonlarini takomillashtirish 
doirasida xalq vakillari va saylovchilar oʻrtasida 

hamkorlikni kuchaytirish chora-tadbirlari 
toʻgʻrisida”gi qarori ovozlar marrasiga yeta 
olmagan boʻlsa-da, odamlarning kundalik hayoti 
uchun kechiktirib boʻlmaydigan ayrim loyihalarni 
deputatlar orqali tanlab, respublika budjeti 
mablagʻlari hisobidan qoʻllab-quvvatlashga imkon 
yaratdi.

Mahalla yoʻlidan milliy 
magistralga

2026-yil 22-iyul kuni Toshkent viloyatining 
Oʻrta Chirchiq tumanida Toshkent — Samarqand 
yoʻnalishidagi yangi muqobil avtomagistral 
qurilishiga tamal toshini qoʻyar ekan, Prezidentimiz 
“Bugun bu sohada tom maʼnoda yangi davr 
boshlanmoqda, desak toʻgʻri boʻladi”, dedi.

Bu jumla tantanali marosim ruhiga mos soʻz 
aytishdan koʻra kattaroq mazmunga ega. Chunki 
Oʻzbekistonda ilk bor eng yuqori toifadagi, 
harakat oqimi toʻliq boshqariladigan, olti tasmali 
avtomagistral barpo etilmoqda.

Lekin voqeani “davlatimiz rahbari xalqqa yangi 
yoʻl sovgʻa qilmoqda” degan tarzda talqin qilish 
oʻta joʻnlik boʻlar edi. Bu oʻrinda mamlakatimiz 
yetakchisining xizmati yillar davomida paydo boʻlgan 
ehtiyojni teran anglay olishida, uni texnik-iqtisodiy 
jihatdan asoslashida, moliyalashtirish manbasini, 
pudratchini aniqlab, muddat va javobgarlikka ega 
amaliy qarorga aylantirishda namoyon boʻladi.

Aynan shu maʼnoda davlatimiz rahbari bu 
jarayonda saxovatpesha homiy emas, tezkor, 
xavfsiz va mustaqil transport yoʻlagi mamlakat 
kelajagi uchun naqadar zarurligini oʻz vaqtida 
anglab yetgan buyuk yetakchi sifatida oʻrtaga 
chiqmoqda.

Ushbu yoʻl uzunligi qogʻozda 282 kilometr 
deb belgilangan. Amalda esa qariyb 2,2 milliard 
dollarlik butun boshli muhandislik tizimidir. Bu 
yoʻl Toshkentdan chiqib, Sirdaryo va Jizzax orqali 
Samarqandga yetib borguncha 13 tuman hududini 
kesib oʻtadi. Shu masofaning oʻzida daryo va jarlarga 
solinadigan 92 koʻprik, harakat oqimlarini bir-biriga 
aralashtirmay oʻtkazadigan 28 inshoot, yer bagʻridan 
oʻtadigan 60 tunnelli yoʻlak, alohida yer osti oʻtish 
joylari hamda suv inshootlari quriladi.

Yoʻlning “badani” odatdagi asfaltdan emas, 
ogʻir yuk va yuqori tezlikka chidamli monolit 
betondan. Unda soatiga 150 kilometrgacha 
tezlikda harakatlanish mumkin. 2030-yilgacha 
boʻlgan muddat ham belgilangan.

Muhandislarning hisobiga koʻra, bu yoʻlak 
bir kecha-kunduzda 60 mingdan 80 mingtagacha 
avtomobil oqimini oʻtkaza oladi. Toshkentdan 
Samarqandga besh soatda emas, ikki yarim soatda 
yetib borishga imkon beradi. Bu ikki yarim soat 
yoʻlovchi uchun oilasiga va ishiga qaytarilgan 
vaqt, tadbirkor uchun aylanma mablagʻning 
tezroq qaytishi, tashuvchi uchun qoʻshimcha 
reys, dehqon uchun mahsulotning bozorga sifatini 
yoʻqotmay yetib borishidir.

Ushbu avtomagistral yoʻq joydan paydo 
boʻlgan shov-shuvli megaloyiha emas. U mahalla 
koʻchasidan xalqaro yoʻlakkacha koʻtarilgan 
siyosatning eng baland bosqichidir. Raqamlarni 
bir qatorga tersak, bu yoʻlning poydevori ancha 
oldin qoʻyila boshlagani koʻrinadi. Respublikada 
2017-2023-yillar oraligʻida 65 ming kilometr yoʻl 
qurilib, taʼmirlandi. Qariyb uch ming mahallada 
ilk bor asfalt qoplamali yoʻl qilindi, yana ikki ming 
mahallaning tuproq koʻchalariga shagʻal yotqizildi. 
2026-yilda oʻn yillik ishlar sarhisob qilinganda esa 
78 trillion soʻm hisobiga turli darajada qurilgan 
yoki taʼmirlangan yoʻllar qamrovi 128 ming 
kilometrga yetgani oydinlashdi.

Bu raqamlarni “128 ming kilometr mutlaqo 
yangi yoʻl qurildi”, deb oʻqish notoʻgʻri. Gap 
yangi qurilish, rekonstruksiya va turli darajadagi 
taʼmir ishlarining jami qamrovi haqida ketmoqda. 
Ammo bir narsa kunday ravshan: yoʻl siyosati 
faqat respublika trassalarida emas, mahalla va 
ichki koʻchalarda ham davlat mablagʻiga va 
boshqaruvdagi jiddiy eʼtiborga ega boʻldi.

“Sifatli yoʻl odamlarning kayfiyati va 
iqtisodiyotimiz “arteriyasi” hisoblanadi”, degan 
edi Prezidentimiz 2023-yili.

Demak, endigi bosqich “koʻp kilometr”dan 
“uzoq xizmat qiladigan, xavfsiz va toʻliq 
jihozlangan yoʻl”ga oʻtish bosqichidir.

Tushuncha oʻzgardi
Tarixda yoʻl xavfsizligi yoʻlovchi va karvonni 

qaroqchi, talonchi hamda oʻgʻridan himoyalash 
bilan oʻlchangan. Qadimiy rabot va karvonsaroylar 
shu maʼnoda faqat savdo yoki tunash joyi emas, 
oʻz davrining xavfsizlik infratuzilmasi ham edi.

Bugungi xavfning qiyofasi boshqacha. 
Yoʻlovchiga qarama-qarshi oqim bilan toʻqnashuv, 
tartibsiz kesishma, tirbandlik, toliqqan haydovchi, 
nosoz qoplama va kechikkan tibbiy yordam 
koʻproq tahdid soladi.

Tirbandlikning oʻzi ham xavfsizlik masalasi. 
Tiqinda asabi charchagan haydovchi yoʻqotgan 
vaqtini qoplashga urinib, tavakkaldan quvib 
oʻtadi, tezlikni oshiradi. Tiqin esa tez yordam va 
oʻt oʻchirish mashinasi yoʻlini toʻsadi.

Shu bois, xavfsizlik muhandislikdan 
boshlanishi lozim. Negaki qarama-qarshi 

oqimlarni ajratish, nazorat qilinadigan 
kirish-chiqish, piyodalar va chorva mollari uchun 
alohida oʻtish joylari, tungi yoritish, hodisani 
darhol aniqlaydigan raqamli markaz, tez yordam 
va qutqaruv nuqtalari — bularning har biri inson 
umriga daxldor.

Yoʻlboʻyi infratuzilmasi ham bezak emas. 
Yoritilgan toʻxtash joyi, toza hojatxona, suv, 
ovqatlanish maskani, yoqilgʻi va elektr quvvatlash 
shoxobchasi, shinomontaj, dorixona va birinchi 
yordam nuqtasi xavfsizlikning bir qismi. Qadimgi 
karvonsaroylar yoʻlovchilarni qaroqchilardan, 
issiq-sovuqdan, ochlikdan asragan boʻlsa, 
zamonaviy servislar majmuasi ularni charchoq 
va sarsongarchilikdan himoyalab, koʻmaksiz 
qoldirmaydi.

2,2 milliard dollar qachon 
qoplanadi?

Bu savolga javob berish hozircha imkonsiz. 
Chunki yakuniy yoʻl haqi, kredit foizlari, 
qarzni qaytarish jadvali, ekspluatatsiya va 
taʼmir xarajatlari, imtiyozlar hamda pulli yoʻl 
operatorining shartlari toʻliq eʼlon qilinmagan. 
Hozir ochiq turgan moliyaviy manzaraning 
maʼlum qismi bunday: sarfning 85 foizi Xitoy 
banklari berishi kutilayotgan kreditlar, qolgan 15 
foizi Oʻzbekiston budjeti zimmasida. Yoʻl bitgach, 
uni boshqarish uchun yana alohida operator 
tanlanadi.

Shu sabab 2,2 milliardni taxminiy yoʻl haqiga 
boʻlib, “falon yilda qoplanadi” deyish hisob emas, 
taxmin boʻladi. Qolaversa, kassaga tushgan yalpi 
mablagʻning barchasi sarmoya qaytimi emas: 
yoʻlni saqlash, boshqarish, xavfsizlik, qutqaruv 
xizmati va qarz foizlari ham shu tushumdan 
qoplanadi.

Avtomagistralning moliyaviy qaytimi pulli 
yoʻl tushumida koʻrinadi. Uning keng iqtisodiy 
qaytimi esa yanada ulkan: tejalgan vaqt va 
yoqilgʻi, kamaygan amortizatsiya, mahsulot 
yoʻqotishi qisqarishi, yangi logistika markazlari, 
servis korxonalari, ish oʻrinlari, soliq tushumi, 
turizm va samarali xavfsizlik.

Dastlabki hisobni oddiy tilga oʻgirsak, 
tashuvchining bugun har 100 soʻmga tushayotgan 
xarajatidan 19-24 soʻmini tejash imkoni paydo boʻlishi 
mumkin. Magistral oʻtadigan iqtisodiy hududlar 
— Toshkent shahri, Sirdaryo, Jizzax va Samarqand 
viloyatlarida yalpi mahsulotga 3 foizli qoʻshimcha 
kutilmoqda. Jahon bankining infratuzilma samarasiga 
oid tahlillari esa sarflangan bir dollar iqtisodiyot 
boʻylab aylanib, besh dollargacha natija tugʻdirishi 
mumkinligini koʻrsatadi.

Bu samara oʻz-oʻzidan paydo boʻlmaydi. Yoʻl 
oʻtadigan 13 tumanda logistika markazi, ombor, 
qayta ishlash sexi, mehmonxona, ustaxona, 
ovqatlanish va dam olish maskanlari tashkil etilsa, 
bu magistral oʻzi oʻtgan barcha hududlarning 
iqtisodiyotini yuksaltirishi mumkin. Aks holda, 
mahalliy aholi mashinalar shovqini va yer ajratish 
oqibatini koʻradiy-u daromad uning yonidan oʻtib 
ketaveradi.

U shunchaki tugamaydi…
Toshkent — mamlakatning siyosiy, moliyaviy, 

ilmiy va boshqaruv markazi. Samarqand esa 
tarixiy xotira, madaniy meros va xalqaro 
turizmning eng yorqin timsollaridan biri. Bu ikki 
shahar oʻrtasidagi yoʻl oddiy geografik masofani 
emas, bugungi davlat bilan uning tarixiy ildizini 
bogʻlaydi.

Qadimda Samarqandni dunyoga tanitgan 
Buyuk ipak yoʻli faqat savdo karvonlari yuradigan 
iz boʻlmagan. U orqali ilm, din, sanʼat, hunar, 
til va dunyoqarashlar harakatlangan. Yangi 
avtomagistral, tezyurar temir yoʻl va aviatsiya 
qatnovi ana shu tarixiy chorrahani zamonaviy 
iqtisodiy harakatga qayta ulaydi.

Safar vaqtining besh soatdan ikki yarim soatga 
tushishi odamning safar haqidagi qaroriga ham 
taʼsir qiladi. Besh soatlik yoʻl alohida tayyorgarlik 
talab qilsa, ikki yarim soatlik masofa dam olish 
kungi safarga aylanadi. Bu muzey va ziyoratgohga 
yangi mehmon, hunarmandga xaridor, mehmon 
uyi va milliy taomlar maskaniga mijoz olib keladi.

Eng muhimi, yoʻl Samarqandda tugamaydi. 
U Jizzax, Zomin, Shahrisabz, Buxoro va janubiy 
viloyatlar tomon davom etadigan turistik hamda 
madaniy yoʻnalishlarning ham harakatini 
tezlashtiradi.

Yaxlit harakat tizimi
Endi maqolamizning asosiy gapini aytaylik: 

Prezidentimiz Oʻzbekiston transport tafakkuriga 
olib kirgan yangilik faqat avtomobil yoʻli, yana 
bir poyezd yoki yangi havo qoʻnalgʻasi qurishdan 
iborat emas.

Yangilik avtomobil yoʻli, temir yoʻl, metro, 
aviatsiya, shahar transporti va logistikani bir-birini 
davom ettiradigan yagona harakat tizimi sifatida 
koʻrayotganidadir.

Davlatimiz rahbari 2025-yildagi Toshkent 
xalqaro investitsiya forumida bu qarashni bir jumla 
bilan ifodalagan edi: “Biz transport va logistika 
sohasini iqtisodiyotimizning qon tomiri sifatida 
koʻramiz”.

Maqolamizning aytmoqchi boʻlgan asosiy 
gapi — kalit jumlasi ham shu aslida. Odam 
bolasi manzilga yetish uchun yoʻl qidirsa, davlat 
taraqqiyotga yetish uchun harakat tizimini 
quradi. Temir yoʻl ham yoʻl. Samolyotning 
osmonda koʻzga koʻrinmaydigan havo yoʻlagi 
ham yoʻl. Vokzaldan havo qoʻnalgʻasiga, havo 
qoʻnalgʻasidan shaharga, qishloqdan magistralga 
olib chiqadigan kichik koʻcha ham shu tizimning 
bir tomiri. Bir tomir tiqilsa, butun tana bezovta 
boʻladi.

Temir izda qisqarayotgan 
masofalar

1964-yilning 1-oktabri. Tokio Olimpiadasining 
ochilishiga toʻqqiz kun qolganda Yaponiya 
dunyoda birinchi boʻlib yuqori tezlikdagi 
“Sinkansen”ni ishga tushirdi. Poyezdning soa
tiga 210 kilometr yurishi oʻsha kezda temir iz 
ustidagi moʻjiza edi. Bugun esa Xitoyda yoʻlovchi 
tashiydigan tezyurar poyezdlar soatiga 350 
kilometr tezlikda harakatlanmoqda.

Jahon xaritasini temir izlar boʻyicha kuzatsak, 
koʻz oldimizda yana bir manzara jonlanadi. 
2025-yilgi xalqaro atlas ishlayotgan, qurilayotgan 
va rejaga kirgan yuqori tezlikdagi tarmoqlarni 
qoʻshib hisoblaganda 67 ming 700 kilometrdan 
ziyod masofani koʻrsatadi. Uning 47 ming 800 
kilometridan ortigʻi birgina Xitoy hissasiga toʻgʻri 
keladi. Har kuni qariyb besh ming tezyurar tarkib 
yoʻlga chiqadi.

Ular bir yilda tashiydigan yoʻlovchilar soni uch 
milliarddan oshadi.

Biroq bundagi asosiy yutuq tezlikning oʻzi 
emas. Yutuq — aniq jadval, xavfsizlik, uzluksiz 
xizmat va poyezddan tushgan yoʻlovchini keyingi 
manzilga yetkazadigan transportning shay 
turishida.

Oʻzbekiston bu poygaga 2011-yili “Afrosiyob” 
bilan qoʻshilgan edi. Yangi Oʻzbekiston davriga 
kelib tezyurar poyezdlarning qatnov geografiyasini 
kengaytirish, yangi tarkiblar olib kelish va temir 
yoʻlni elektrlashtirish bir-biriga bogʻlangan 
dasturga aylandi. Davlatimiz rahbarining 2022-
yili Xorazmda ilgari surgan tashabbusidan 
soʻng Janubiy Koreyaning “Hyundai Rotem” 
kompaniyasidan oltita zamonaviy elektropoyezd 
xarid qilinishi boʻyicha shartnoma imzolandi.

2026-yil 5-may kuni “Jaloliddin Manguberdi” 
poyezdi Toshkentdan Xivaga muntazam qatnay 
boshladi. Buning uchun Buxorodan Urganch va 

Buyuk o‘zbek yo‘li

Xivagacha boʻlgan qariyb 450 kilometr temir yoʻl 
elektrlashtirildi. Yetti vagonga joylashadigan 389 
yoʻlovchi endi 1022 kilometr masofani taxminan 
7,5 soatda bosib oʻtmoqda. Endi kechagina shu 
yoʻlga 14 soatgacha vaqt sarflanganini jilmayib 
eslaymiz.

Yaqinlashayotgan
manzillar

Keyingi yillarda Toshkentning metro xaritasiga 
33 kilometr yangi iz va 21 bekat qoʻshildi. Buni 
quruq masofa deb boʻlmaydi: Yashnobod, 
Mirobod, Sergeli, Yangihayot va Yunusobodda 
yashaydigan qariyb bir million kishiga shaharning 
eng tez transporti bir necha qadam yaqinlashdi.

Mamlakatimiz yetakchisi “Agar metro 
yoʻllari qurmaganimizda, yangi avtobuslar olib 
kelmaganimizda, bugun Toshkentda transport 
qatnovi qiyin boʻlardi”, deganda mutlaq haq edi.

2030-yilgacha metro izlari 103 kilometrga, 
bekatlar 79 taga yetishi, bir kunda 1 million 
800 ming yoʻlovchini tashishi koʻzda tutilgan. 
Rejalashtirilgan metro xaritasining hozir 
qurilayotgan muhim boʻlagi Yangi Toshkentni 
amaldagi tarmoqqa ulaydigan 21 kilometrli 
yoʻldir. Undagi toʻqqiz bekat kuniga 230 ming 
kishiga xizmat koʻrsatadi.

Eʼtibor bering: gap faqat metro yoʻlining 
uzunligi haqida emas. Yangi bekat yonida 
mashina qoldirish joyi, avtobus va shahar atrofi 
poyezdi bir-birini kutib turishi lozim boʻlgan 
tartib ham shakllantirilmoqda. Elektropoyezddan 
metroga yoki avtobusga yagona tarif orqali 
oʻtish, mashinani qoldirib, metroga oʻtish uchun 
“Park&Ride”dan foydalanish, jadvallarni bir-
biriga moslashtirish masalalari kun tartibiga 
chiqdi. Demak, metro manzilning oxiri emas, katta 
harakat halqasining bir boʻgʻiniga aylanmoqda.

Havo darvozasidan
qatnov tuguniga

Dubay havo qoʻnalgʻasining muvaffaqiyatini 
faqat uchish-qoʻnish yoʻlaklari bilan tushuntirib 
boʻlmaydi. Singapurning “Changi” havo 
qoʻnalgʻasi ham shunchaki havo darvozasi 
emas — u mamlakat haqidagi ilk taassurotni 
shakllantiradigan, yoʻlovchi vaqtni qadrlaydigan, 
oʻzining sifatli xizmat koʻrsatish tizimi orqali 
davlat madaniyatini koʻrsatadigan makon.

“Changi” da boʻlganimda, bu makonni hayrat 
bilan tomosha qilgandim, soʻng bu hayrat ortidan 
koʻnglimni ogʻritgan bunday savol paydo boʻlgan 
edi:

— Bor-yoʻgʻi 744 kvadrat kilometrli Singapur 
shunday ajoyib havo qoʻnalgʻasi quribdi. Hududi 
undan 600 baravardan ziyod Oʻzbekiston buni 
eplolmaydimi?

Albatta, eplaydi. Bunga ishonaman. Bu 
ishonch quruq tasalli emas. Mamlakatning havo 
darvozalari birin-ketin oʻzgaryapti. Samarqand 
yangi terminal bilan mehmon kutib olyapti, viloyat 
havo qoʻnalgʻalari qayta qurilyapti, osmonda 
yangi milliy tashuvchilarning qanotlari koʻzga 
tashlanyapti.

Miqyos va maqsad jihatidan eng katta qadam 
esa Toshkent viloyatidagi yangi xalqaro havo 
qoʻnalgʻasi loyihasidir. “Oʻzbekistonni Sharq 
va Gʻarb, Janub va Shimolni bogʻlovchi 
yirik aviatsiya xabiga aylantirishni maqsad 
qilganmiz”, degandi Prezidentimiz mega qurilish 
haqida gapirganda.

Bu havo qoʻnalgʻasi birinchi bosqichining 
oʻzi 1300 gektar maydon va 2,5 milliard dollarlik 
sarmoya degani. Oʻrta Chirchiq bilan Quyi 
Chirchiq tumanlari oraligʻida bunyod boʻladigan 
bu majmua bir yilda 20 million yoʻlovchi va 129 
ming tonna yuk oqimini qabul qilishi, bir soatning 
oʻzida 30 ta samolyotni uchirishi yoki qoʻndirishi 
koʻzda tutilgan.

Eng muhim jihat raqamlarda emas. 
Loyiha chizmasida havo qoʻnalgʻasi yolgʻiz 
qoldirilmagan: undan Toshkent — Samarqand, 
Toshkent — Andijon va Toshkent — Boʻstonliq 
avtomagistrallariga yoʻl tortiladi. Terminal yonida 
temir yoʻl bekati bunyod etilib, tezyurar poyezdlar 
qatnovi ham yoʻlga qoʻyiladi. Poytaxt va Yangi 
Toshkentga qatnaydigan shattllar esa havodagi 
safarni yerda davom ettiradi.

Yaʼni yoʻlovchining havo qoʻnalgʻasiga yetib 
borishi va undan chiqib ketishi ham parvozning 
davomi deb qaralishi lozim. Samolyotdan tushgan 
odam yana soatlab taksi kutsa yoki tirbandlikda 
qolsa, havodagi tezlikning yerda qadri qolmaydi.

Aeroportning haqiqiy bahosi peshtoq baland
ligi yoki yaltiroq shishalar bilan emas, yoʻlovchi 
yukini qancha vaqtda qoʻliga olgani, chegara 
nazoratidan qanday oʻtgani, poyezd yoki avtobusga 
qanchalik oson oʻtirishi bilan oʻlchanadi.

Shu maʼnoda, havodagi parvoz yerdagi yoʻldan 
boshlanadi.

Transport suvereniteti
Geografiya bizga bitta qattiq shart qoʻygan. 

Oʻzbekistondan dengiz portiga yetib borish 
uchun bir emas, kamida ikki davlat chegarasidan 
oʻtishimiz zarur. Dunyoda bunday ikki karra 
quruqlik halqasida qolgan mamlakat atigi ikkita. 
Biri Markaziy Ovropadagi Lixtenshteyn knyazligi 
boʻlsa, ikkinchisi Oʻzbekiston.

Bunday sharoitda transport vaqti oddiy qulaylik 
emas. U — raqobatbardoshlik, xavfsizlik va suveren 
qaror qabul qilish imkoniyati ham. Bu haqiqatni 
anglash uchun yaqin tarixning oʻzi yetarli. Bizga 
sobiq ittifoqdan meros boʻlgan M-39 yoʻlining 
Qozogʻistondagi Maqtaaral hududini kesib oʻtadigan 
qariyb 24 kilometri 2006-yili berkildi.

Oʻziga xos sabablar bilan berkilgan bu yoʻl 
faqat 2017-yili qayta ochildi. Oradagi oʻn yil 
haydovchilarga xaritada qisqadek koʻringan 
yoʻlning aylanmasi qanchalik uzun boʻlishini 
koʻrsatib berdi. Masofa davlat chegarasiga borib 
taqalganda, bir necha oʻn kilometr ham strategik 
masalaga aylanar ekan.

Yangi avtomagistral bu qaramlikni yoʻqotadi, 
mamlakat ichidagi harakatni oʻz qoʻlimizga 
olish imkonini kengaytiradi. Fargʻona vodiysi va 
markaziy hududlarni janub hamda gʻarbga tezroq 
ulaydi, “Xitoy — Qirgʻiziston — Oʻzbekiston” 
yoki Transafgʻon yoʻlaklaridan kirgan yukni ichki 
manzillarga tarqatadi. Temir yoʻl va yangi havo 
qoʻnalgʻasi bilan tutashganida esa u shunchaki 
katta yoʻl boʻlib qolmay, milliy transport 
belbogʻiga aylanadi.

Kelajakka qoʻyilgan
tamal toshi

Toshkent — Samarqand avtomagistrali bir 
vaqtning oʻzida iqtisodiy loyiha, ijtimoiy qulaylik, 
turistik yoʻlak, madaniy koʻprik, muhandislik 
maktabi va transport suvereniteti vositasi.

Prezidentimizning bu jarayondagi tarixiy roli 
yoʻlni xalqqa qilingan himmat sifatida emas, 
davlat kelajagiga kiritiladigan strategik sarmoya 
sifatida koʻrganidadir. Uning Oʻzbekiston 
transport tafakkuriga olib kirgan asosiy yangiligi 
ham beton yoki asfalt miqdorida emas, balki 
harakat uzluksizligi, transport turlarining oʻzaro 
bogʻliqligi va yoʻlning inson hayoti hamda 
iqtisodiyotdagi natijasiga qarab baholanishida.

Albatta, yoʻl hali tayyor emas. Loyihaning 
haqiqiy bahosi 2030-yilda ochilish tasmasi 
kesilgan paytda ham emas, undan keyingi yillarda: 
beton qancha xizmat qildi, xavfsizlik qanchalik 
taʼminlandi, qarz qanday qaytarildi, yoʻl haqi aholi 
imkoniyatiga mos keldimi-yoʻqmi, yoʻl boʻyi 
hududlar daromad olyaptimi degan savollarga 
ijobiy javob berilganda aniq boʻladi. Ammo hozir 
aytilayotgan bu savollar eʼtirofni kamaytirmaydi. 
Aksincha, boshlangan ishning qadrini saqlaydi.

* * *
Qishlogʻim Bolgʻaliga endi tez-tez borishdan 

ogʻrinmayman. Negaki yoʻl mashaqqati qolmadi. 
Qishloqqa borish endi alohida tayyorgarlik, 
mashinani bir sira koʻzdan kechirish, ehtiyot 
qismlar yoki qoʻshimcha shinalar xarid qilish 
yoxud yoʻldan yoʻl qidirish degani emas.

Bu yoʻllarda ketayotgan bolalar ham endi ota-
onasiga:

— Dada-a, yoʻldan yuraylik, iltimo-os… — 
deb zorlanayotgani yoʻq.

Ular bahorda ravon yoʻlda yelib borayotgan 
avtomobil oynasidan ufqqa tutashgan yashil 
adirlarga, lolaqizgʻaldoqlarga, kuzda sargʻaygan 
qirlarga termilib zavq olmoqda. Balki ularga bu 
ravon yoʻllar azaldan bordek tuyular. Biz esa 
uning ortida qancha yillik intizorlik, qanchadan 
qancha yorilgan shinalar, yoʻqotilgan vaqt va 
alamlar borligini yaxshi bilamiz.

Shu bois, Prezidentimiz boshlagan yoʻl 
islohotlarining qimmatini men hisobotda aytilayotgan 
kilometrlardan koʻra, Bolgʻaliga borganimda 
yaqqolroq his qilaman. Chunki islohotning haqiqiy 
bahosi minbarda aytilgan gap yoki hisobotdagi 
raqam bilan emas, odamning kundalik hayotidan olib 
tashlangan mashaqqat bilan oʻlchanadi.

ISLOHOTLAR BAHOSI 
ODAMLAR HAYOTIDAN YO‘QOTILGAN MASHAQQATLAR BILAN O‘LCHANADI

Tahlil

“Oʻzbekiston — 2030” strategiyasiga muvofiq, 
2030-yilgacha nodavlat sektor ulushini 85 foizga 
yetkazish va davlat ishtirokidagi korxonalarni 6 
barobar qisqartirish, yirik korxonalar va tijorat 
banklarini transformatsiya qilish, ular tarkibidagi 
raqobat muhiti shakllangan sohalardagi korxonalar 
sonini koʻpaytirish hamda xususiylashtirish 
jarayonlarini yanada jadallashtirish boʻyicha 
tegishli vazifalar belgilab berilgan.

Rivojlangan mamlakatlar tajribasiga koʻra, 
xususiy sektor ulushi qancha koʻp boʻlsa, 
iqtisodiyot shuncha barqaror rivojlanadi va 
jamiyat shuncha faol boʻladi. Masalan, Janubiy 
Koreya yoki Singapurda xususiy sektor davlat 
islohotlarining yetakchi kuchiga aylangan.

2017-yildan Oʻzbekiston taraqqiyotining yangi 
davri boshlandi. Jumladan, 2017-2025-yillar 
davomida mamlakatda 7753 ta davlat korxona va 
obyekti xususiylashtirildi.

Davlatimiz rahbarining 2020-yil 12-maydagi 
“2020-2025-yillarga moʻljallangan Oʻzbekiston 

Korxonalarda ishlab chiqarish jarayonida 
hosil boʻlayotgan chiqindilar hajmi katta. Ular 
orasida qayta ishlash mumkin boʻlgan materiallar 
bilan birga inson salomatligi va tabiat uchun 
xavfli moddalar ham bor. Ularni yillar davomida 
saqlash muammoni hal qilmaydi. Xavfli qismini 
zararsizlantirish, foydali tarkibini ajratib olish va 
iqtisodiy aylanmaga qaytarish zarur.

Davlatimiz rahbarining “Xavfli chiqindilarni 
boshqarish samaradorligini oshirish chora-
tadbirlari toʻgʻrisida”gi qarori sohada toʻplanib 
qolgan masalalarni tizimli hal etishga qaratilgani 
bilan ahamiyatli. Hujjatda xavfli chiqindilarni qayta 
ishlash darajasini oshirish, ularning noqonuniy 
muomalasiga yoʻl qoʻymaslik, davlat nazoratini 
kuchaytirish, zamonaviy texnologiyalarni joriy 
etish boʻyicha aniq vazifalar belgilangan.

Masalaning mohiyati birgina chiqindilarni 
zararsizlantirish bilan cheklanmaydi. Ishlab 
chiqarishdan qolgan har bir resursning keyingi 
taqdirini belgilash, undan inson va tabiatga zarar 
yetkazmagan holda foyda olish imkoniyatini 
izlash muhim. Xavfsizlik va iqtisodiy samarani 
bir nuqtada uygʻunlashtirish soha oldidagi asosiy 
vazifalardan biriga aylanmoqda.

Respublikasining bank tizimini isloh 
qilish strategiyasi toʻgʻrisida”gi farmonida 
mamlakatimiz bank tizimida davlat ulushini 
bosqichma-bosqich kamaytirish, moliya bozorida 
teng raqobat sharoitlarini yaratish, kreditlashni 
faqat bozor shartlari asosida amalga oshirish, 
banklarning davlat resurslariga qaramligini 
pasaytirish, xizmat koʻrsatishni modernizatsiya 
qilish, sohada samarali infratuzilma yaratish va 
avtomatlashtirish, shuningdek, ular faoliyatiga 
xos boʻlmagan funksiyalarni  bekor qilish orqali 
samaradorligini oshirish vazifalari belgilab berildi.

Ushbu farmonga muvofiq, “Ipotekabank”, 
“Asakabank”, “Aloqabank”, “Oʻzbeksanoat
qurilishbank”, “Qishloqqurilishbank” va 
“Turonbank”ni xususiylashtirish boʻyicha qaror 
qabul qilindi.

Mamlakatda 2023-yildan 40 ta yirik korxona 
va banklardagi davlat ulushi xalqchil IPO orqali 
sotilishi belgilangan. “Xalqchil IPO” — xalq 
pullarini mamlakat iqtisodiyotini oʻstirishga jalb 
qilish usulidir.  IPO davomida toʻplangan mab
lagʻlar kompaniyalarni yanada rivojlantirish, 
aktivlarni oʻzlashtirish, ishlab chiqarishni 
modernizatsiya qilish va kengaytirishga 
yoʻnaltiriladi, fond bozorini faollashtirishga 
yordam beradi. Qisqacha aytganda, “Xalqchil 
IPO” yuz minglab mulkdorlar paydo boʻlishiga 
xizmat qiladi.

IPO oʻtkazish — xususiylashtirish usullaridan 
biri hisoblanadi. 2026-yil may oyida Oʻzbekiston 
iqtisodiyoti tarixida ilk bor milliy aksiyalar xalqaro 
ommaviy savdoga chiqarildi. Oʻzbekiston Milliy 
investitsiya jamgʻarmasi “Franklin Templeton” 
kompaniyasi bilan hamkorlikda bir vaqtning 
oʻzida London va Toshkent fond birjalarida 

“IPO”  jarayonini boshladi. Oʻzbekiston Milliy 
investitsiya jamgʻarmasining 2 milliard 400 million 
dollarlik davlat aktivlari har kuni yirik bitimlar 
tuziladigan London fond birjasida eng salmoqli 
aksiyaga aylandi. Ushbu voqea 2021-yildan buyon 
birja tarixidagi eng yirik davlat aktividir. Bu 
nafaqat Oʻzbekistonning ilk xalqaro IPOsi, balki 
yuqori oʻsish surʼatiga ega iqtisodiyotga koʻproq 
global investitsiyalar oqimini jalb qilish uchun 
darvozalarning ochilishi ham.

London fond birjasiga davlat aktivlarining yaxlit 
bir jamgʻarma orqali taqdim etilishi investorlar 
uchun katta qulaylikdir. Negaki jamgʻarma portfe
lida “Uzbekistan Airways”, “Oʻzbektelekom”, 
“Oʻzbekgidroenergo”, “Hududgaztaʼminot”, “Milliy 
elektr tarmoqlari”, “Oʻzsanoatqurilishbank” kabi 
yirik kompaniyalarning aktivlari bor. Bu investorlar 
uchun Oʻzbekiston iqtisodiyotining strategik 
sektoriga jamlangan portfelni sotib olish imkonini 
beradi.

Endi global investorlar yurtimizga faqat 
xomashyo manbasi yoki isteʼmol bozori sifatida 
emas, balki uzoq muddatli iqtisodiy hamkor 
sifatida qaramoqda. IPOga global miqyosda 
qiziqish darajasida 2,8 milliard dollardan 
boshlandi va talab taklifdan toʻrt baravardan ziyod 
oshdi. Bu xalqaro investorlarning Oʻzbekiston 
iqtisodiy oʻsishida faol qatnashishiga katta 
qiziqish bildirayotganini koʻrsatadi.

Umuman olganda, xususiylashtirishning oʻtgan 
bosqichlarida respublika iqtisodiyotining barcha 
tarmoqlari va sohalarida xususiy mulkchilikka 
asoslangan yangi toifadagi korxonalar shakllandi 
va faoliyat yurita boshladi.

Iqtisodiyotda nodavlat sektorning shakl
lanishida mulkni davlat tasarrufidan chiqarish va 

xususiylashtirish jarayonlarining taʼsiri ahamiyatli 
boʻldi. Bu islohotlar oʻzining ijobiy natijalarini 
yil sayin iqtisodiyotning barqaror oʻsishida ham 
koʻrsatmoqda. Masalan, keyingi sakkiz yilda yalpi 
ichki  mahsulot 2 barobar koʻpayib, 145 milliard 
dollardan oshdi.

2026-yilda mamlakatda 6,6 foiz iqtisodiy 
oʻsish taʼminlanib, yalpi ichki mahsulot hajmi 167 
milliard dollarga yetishi, 2030-yilga borib esa 240 
milliard dollardan oshishi koʻzda tutilgan.

Mulkchilik munosabatlarini takomil
lashtirishning asosiy vazifasi davlat mulkini 
mexanik tarzda qisqartirish emas, balki uning 
samaradorligini oshirish, davlat aktivlarini 

korporativ boshqaruv asosida isloh qilish, 
xususiylashtirish jarayonlarining shaffofligini 
taʼminlash, xususiy mulk daxlsizligini 
kuchaytirish va nodavlat sektor faoliyatini 
ekologik hamda ijtimoiy masʼuliyat mezonlari 
bilan uygʻunlashtirishdan iborat.

Prezidentimiz 2026-yil 17-iyun kuni beshinchi 
Toshkent xalqaro investitsiya forumidagi nutqida 
bu yil xususiylashtirish doirasida 6 milliard 
dollarlik koʻchmas mulk va korxonalardagi 
davlat ulushi hamda yer uchastkalari auksionga 
chiqarilishini eʼlon qildi.

Shuni ham aytib oʻtish lozimki, agar 
2022-yilda ilk bor oʻtkazilgan forumga 

Hujjatda togʻ-kon metallurgiyasi, kimyo 
sanoati, neft-gaz va energetika kabi sohalarda 
hosil boʻlayotgan xavfli, jumladan, radioaktiv 
chiqindilarni qayta ishlash darajasini 20 foizga 
yetkazish, ular ustidan davlat nazoratini taʼminlash 
va noqonuniy muomalasining oldini olish boʻyicha 
aniq vazifalar belgilangan.

Korxonadan chiqqan xavfli chiqindini “olib 
ketdik, qayta ishladik” degan birgina gap bilan ish 
bitmaydi. Uning qayerda hosil boʻlgani, tarkibida 
nima borligi, qaysi moddasi qanchalik xavfli 
ekani aniqlanmas ekan, keyingi qadamni belgilab 
boʻlmaydi. Chiqindini saralash, maxsus transportda 
tashish, xavfsiz saqlash, zararsizlantirish va qayta 
ishlash — bir-biriga ulangan yagona zanjir. Shu 
zanjirning bir boʻgʻini ishlamasa, muammo yana 
boshqa joyda paydo boʻladi.

Buning yana bir oddiy sababi bor: chiqindi 
yoʻqolib ketmaydi. Bugun korxona hududining 
bir chetida uyulib yotgan chiqindi ertaga yer 
masalasiga, ekologik xavfsizlikka, keyin esa 
yana qoʻshimcha xarajatga aylanishi mumkin. 
Shu maʼnoda, yillar davomida toʻplangan xavfli 
chiqindilarga endi shunchaki “eski qoldiq” deb 
qarashning oʻzi yetarli emas.

— Xavfli chiqindilar koʻp yillardan beri 
qarovsiz holda yer maydonlarini egallab yotgan 
edi. Qarorda shu chiqindilarni olib, toʻgʻri 
foydalangan holda iqtisodiyotga kiritish boʻyicha 
aniq topshiriqlar belgilab berildi. Bundan 
koʻzlangan asosiy maqsad — kelajak avlodga va 
aholiga musaffo ekologiya qoldirish, — deydi 
Chiqindilarni boshqarish va sirkulyar iqtisodiyotni 
rivojlantirish agentligi direktori Sharifbek 
Hasanov.

Sanoatda ham samaradorlik faqat koʻproq 
mahsulot ishlab chiqarish bilan oʻlchanmaydi. 
Xomashyoning qancha qismi mahsulotga 
aylandi, qancha qismi chiqindi boʻldi, 
chiqindining qanchasini qayta iqtisodiy 
aylanmaga kiritish mumkin — bu savollar ham 
korxona faoliyati samaradorligiga daxldor. 
Xavfli chiqindilarni boshqarish tizimidagi yangi 
yondashuvning iqtisodiy ahamiyatini ham shu 
nuqtadan baholash kerak. Agar chiqindining 
xavfli qismi ajratib olinib, qolgan materialdan 
qayta foydalanish imkoni boʻlsa, xarajatning 
bir qismi iqtisodiy qiymatga aylanishi mumkin. 
Masalan, xavfli sanoat chiqindilarini qayta 
ishlash jarayonida zaharli moddalar kimyoviy 
usulda ajratib olinib, qoladigan tuproq va 
boshqa materiallar qayta ishlanishi mumkin. 
Ulardan ikkilamchi qurilish materiallari olish 
imkoniyati paydo boʻladi. Bu yondashuvda 
chiqindiga ishlab chiqarish jarayonining oxirida 
tashlab qoʻyiladigan qoldiq emas, keyingi ishlab 

chiqarish uchun xomashyoga aylanishi mumkin 
boʻlgan resurs sifatida qaraladi.

Radioaktiv chiqindilar bugun koʻplab 
davlatlar uchun oson hal boʻladigan masala 
emas. Atom energetikasi, uran qazib olish, 
tibbiyot va ilmiy tadqiqotlar rivojlangani sari 
bunday chiqindilarni xavfsiz boshqarishga 
ehtiyoj ham ortib bormoqda. Shu sababli 
mamlakatlar radioaktiv chiqindilarni shunchaki 
saqlab qoʻyish emas, uning butun mavjudlik 
siklini nazorat qilishga qaratilgan turli 
yechimlarni ishlab chiqmoqda.

Ayrim davlatlarda qayta ishlash texnologiyalari 
rivojlantirilib, radioaktiv materiallarning qayta 
foydalanish imkoniyati boʻlgan qismlari ajratib 
olinmoqda. Ayrim joylarda esa chiqindi hosil 
boʻlganidan tortib, uni saqlash yoki yakuniy 
joylashtirishgacha boʻlgan har bir bosqich raqamli 
tizimlar orqali kuzatib boriladi.

Qarorga asosan, Oʻzbekistonda ham radio
aktiv chiqindilar bilan ishlash tizimini shu 
talablar asosida takomillashtirishga qaratilgan 
vazifalar belgilangan. Fanlar akademiyasining 
Yadro fizikasi instituti huzuridagi Respublika 
radioaktiv chiqindilarni saqlash markazining 
Chiqindilarni boshqarish va sirkulyar 
iqtisodiyotni rivojlantirish agentligi tizimiga 
oʻtkazilishi, xavfli chiqindilarni boshqarish 
va ularni qayta ishlash direksiyasining tashkil 
etilishi sohada ilmiy va amaliy yondashuvni 
kuchaytirish uchun zamin yaratadi. Endi 

radioaktiv chiqindilarni saqlash bilan bir 
qatorda ularni oʻrganish, saralash, qayta ishlash 
va xavfsiz utilizatsiya qilish imkoniyatlarini 
kengaytirish masalasi ham kun tartibiga 
chiqmoqda.

— Bugungacha radioaktiv chiqindilar 
boʻyicha ilmiy ishlar deyarli qilinmagan. Bunga 
asosiy sabab olimlarni moddiy ragʻbatlantirish 
boʻlmaganidadir. Endi qaror natijasida kelgusida 
radioaktiv chiqindilar boʻyicha ilmiy tadqiqotlar 
oʻtkazamiz va bu jarayonga olimlar hamda 
yoshlarni jalb qilamiz. Bu iqtisodiyotimiz ravnaqi 
uchun katta turtki boʻladi. Sababi bu yangi soha. 
Ishni yoʻlga qoʻyib olsak, kelajakda radioaktiv 
chiqindilarni qayta ishlash, saralash, utilizatsiya 
qilish borasida muammo boʻlmaydi, — deydi 
Respublika radioaktiv chiqindilarni saqlash 
markazi direktori Azizbek Boltaboyev.

Radioaktiv materiallarni saralash, qayta 
ishlash va zararsizlantirish texnologiyalari tayyor 
holda kelavermaydi. Ularning bir qismi mahalliy 
sharoitga moslashtirilishi, ayrimlari esa oʻzimizda 
ishlab chiqilishi kerak. Bu esa ilmiy tadqiqotlar, 
yangi mutaxassislar va yoshlarning ushbu sohaga 
kirib kelishini talab etadi.

— Olim sifatida bu qaror meni gʻururlantirdi. 
Xalqaro tadbirlarga tajriba almashgani 
borganimizda biz rivojlangan davlatlarda 
radioaktiv chiqindilarni qayta ishlash, saralash, 
utilizatsiya qilish keng amalga joriy qilinganini 
koʻrardik. Bizda ham bu jarayon yoʻlga 
qoʻyilishini orzu qilardik. Qarorni oʻqib, juda 
xursand boʻldik. Sababi orzularimiz amalga 
oshadigan boʻldi. Boisi, ushbu qarorda bizda ham 
radioaktiv chiqindilarni saralash, utilizatsiya qilish 
yoʻlga qoʻyiladi, — deydi Azizbek Boltaboyev.

Aslida, bugun dunyoda ekologik xavfsizlik 
bilan iqtisodiy manfaatni bir-biridan ajratib 
qarash tobora qiyinlashmoqda. Chunki chiqindini 
nazoratsiz qoldirishning oʻzi ham iqtisodiy zarar. 
Yer maydonidan samarasiz foydalanish, uni 
saqlash, monitoring qilish, keyinchalik zararli 
taʼsirlarni bartaraf etish uchun sarflanadigan 
mablagʻ — bularning barchasi hisobga olinishi 
kerak. Shuning uchun chiqindini qayta ishlashga 
sarflangan mablagʻni faqat bugungi xarajat sifatida 
baholash bir tomonlama yondashuv boʻladi.

Baʼzan iqtisodiy samara ishlab topilgan pulda 
emas, keyin sarflanishi mumkin boʻlgan mablagʻni 
tejashda koʻrinadi. Baʼzan esa u ikkilamchi 
xomashyo, yangi mahsulot, yangi texnologiya 
yoki yangi ish oʻrni shaklida namoyon boʻladi. 
Xavfli chiqindilarni qayta ishlash sohasining 
rivoji ham ana shunday koʻp qirrali samara berishi 
mumkin.

Bu jarayonda nazorat masalasi 
ham chetda qolmasligi kerak. 
Xavfli chiqindi qayerda paydo 
boʻldi, qancha miqdorda hosil 
boʻldi, qayerga olib ketildi, kim 

qabul qildi, qanday usulda qayta 
ishlandi yoki zararsizlantirildi — bu 

savollarning har biri aniq javobga ega 
boʻlishi lozim. Aks holda, eng zamonaviy 

texnologiya ham toʻliq samara bermaydi.
Shu bois, 2027-yil 1-yanvarga qadar 

xavfli chiqindilarning raqamli pasporti hamda 
birinchi-uchinchi xavflilik sinfiga mansub 

chiqindilarning har bir tonnasi hosil boʻlgan 
obyektdan boshlab utilizatsiya qilinadigan 
joygacha real vaqt rejimida monitoring qilinishi 
imkonini beruvchi axborot tizimini ishlab 
chiqish belgilangan. Oddiy qilib aytganda, xavfli 
chiqindining “qayerdan chiqqani va qayerga 
ketgani” nomaʼlum boʻlib qolmasligi kerak.

2026-yil 1-oktabrdan xavfli chiqindilarni hosil 
qiluvchi tashkilotlarning statistika hisobotlarini 
yil yakuniga koʻra shakllantirib borishi va ularda 
nazarda tutilgan koʻrsatkichlarning bajarilishi 
ustidan nazorat Ekologiya va iqlim oʻzgarishi 
milliy qoʻmitasining davlat ekologik nazorat 
inspeksiyasi — “eko-politsiya” tomonidan amalga 
oshiriladi.

Albatta, sanoat chiqindisi bilan maishiy temir-
tersakni bir qatorga qoʻyib boʻlmaydi. Ayniqsa, 
xavfli va radioaktiv chiqindilarda har bir qadam 
hisob-kitob, texnologiya va qatʼiy nazoratni talab 
qiladi. Uni bir joydan ikkinchi joyga koʻchirish 
muammoni hal qilmaydi. Chiqindi qayerda paydo 
boʻlganidan tortib, qanday saqlangani va oxirida 
qanday zararsizlantirilganigacha boʻlgan jarayon 
nazoratda turishi kerak.

Shu bilan birga, chiqindiga faqat xavf manbai 
sifatida qarash ham masalaning bir tomonini 
koʻrishdir. Uning tarkibida qayta ishlash orqali 
iqtisodiy aylanmaga qaytarish mumkin boʻlgan 
materiallar boʻlishi mumkin. Buning uchun esa 
ilm, zamonaviy texnologiya, eng muhimi, ishlab 
chiqarish madaniyati oʻzgarishi kerak.

Qabul qilingan qarorning ahamiyati ham ana 
shu yerda namoyon boʻladi. Xavfli chiqindilarni 
hisobga olish, ularning harakatini kuzatish, 
radioaktiv chiqindilar bilan ishlash boʻyicha 
ilmiy salohiyatni kuchaytirish, qayta ishlash va 
utilizatsiya tizimini rivojlantirishga qaratilgan 
vazifalar bir-biridan alohida choralar emas. Ular 
xavfli chiqindi bilan ishlashning yagona tizimini 
shakllantirishga xizmat qiladi.

Bu tizim toʻgʻri ishlasa, natija faqat toza hudud 
yoki kamaygan chiqindi bilan oʻlchanmaydi. 
Kamroq xomashyo isrof boʻladi, ikkilamchi resurs 
paydo boʻladi, korxonaning keyingi ekologik 
xarajatlari qisqaradi, yangi texnologiya va 
mutaxassislarga ehtiyoj tugʻiladi. Yaʼni ekologik 
vazifa iqtisodiy jarayonning oʻziga kirib boradi.

Tabiatga yetkazilgan zararni keyin bartaraf 
etishdan koʻra, oldini olish arzonroq va oqilona qaror. 
Chiqindini koʻzdan yiroq qilish bilan muammo 
yoʻqolmaydi. Uni nazorat qilish, xavfsiz boshqarish 
va imkoni bor joyda qiymatini qayta tiklash ham 
tabiatga, ham iqtisodiyotga xizmat qiladi.

Shu bois, bugun chiqindini kamaytirish bilan 
cheklanib boʻlmaydi. Gap unga munosabatni 
oʻzgartirishda. Kecha chiqindi deb chetga surilgan 
narsaga bugun resurs sifatida qarash, xavfli 
qismini esa masʼuliyat bilan boshqarish kerak. 
Ana shu qarash qarorda belgilangan vazifalarni 
amaliyotga aylantirsa, ekologik xavfsizlik 
iqtisodiy samaraning raqobatchisi emas, uning 
yangi tayanchiga aylanadi.

Sardor TOLLIBOYEV,
“Yangi Oʻzbekiston” muxbiri

XUSUSIYLASHTIRISH TENDENSIYASI
Davlat va xalq farovonligi uchun qanday xizmat qiladi?Yurtimizda davlat mulki 

obyektlarini xususiylashtirish 
jarayonini jadallashtirish, 
iqtisodiyotda davlat ishtirokini 
qisqartirish hamda xususiy 
sektor rolini kengaytirish 
borasida izchil islohotlar 
amalga oshirilmoqda. Ushbu 
yoʻnalishdagi chora-tadbirlar 
bozor mexanizmlarini yanada 
rivojlantirish, raqobat 
muhitini kuchaytirish va 
investitsiyaviy jozibadorlikni 
oshirishga xizmat qilyapti.

UshbU maQolani
QoraQalpoQ tilida
Ham oʻQish UchUn

QR-kodni skaner 
Qiling!

123 milliard dollarlik  investitsiya kiritildi. Bu 
fakt ham investitsiya forumining ahamiyati ortib 
borayotganini koʻrsatadi.

Xulosa qilib aytganda, mamlakatimizda mulkiy 
munosabatlarni yanada takomillashtirish orqali 
barqaror iqtisodiy oʻsishni taʼminlash mumkin. 
Chunki kambagʻallikni qisqartirib, xalqimizning 
hayot darajasi hamda farovonligini yanada 
oshirishga xalqaro tajribalarni muvaffaqiyatli 
qoʻllash orqaligina erishiladi.

Turgʻun ZIYAYEV,
Toshkent davlat iqtisodiyot

universiteti faxriy doktori

dunyoning 56 mamlakatidan 1 mingdan ziyod 
xorijiy mehmon tashrif buyurgan boʻlsa, bu 
galgi beshinchi forumda jahonning 100 dan 
ortiq mamlakatidan 10 mingdan ziyod delegat 
va ishtirokchi, jumladan, 4 mingga yaqin chet 
ellik mehmon qatnashdi. Beshinchi Toshkent 
xalqaro forumida qiymati 43,2 milliard dollarlik 
loyihalar imzolandi. Bu holat ham Toshkent  
xalqaro investitsiya forumining nufuzi tobora 
ortib borayotganidan dalolat, albatta. Soʻng
gi besh yillikda mamlakat iqtisodiyotiga  

EKOLOGIK XAVFSIZLIKDAN
IQTISODIY SAMARA SARI MUHIM QADAM

Tabiatga yetkazilgan zararni keyin bartaraf etishdan koʻra, oldini olish arzonroq va 
oqilona qaror. Chiqindini koʻzdan yiroq qilish bilan muammo yoʻqolmaydi. Uni nazorat 
qilish, xavfsiz boshqarish va imkoni bor joyda qiymatini qayta tiklash ham tabiatga, ham 

iqtisodiyotga xizmat qiladi.

Bolaligimizda eski temir-tersak yigʻib, topshirish odatiy hol edi. Sotilgan temir 
qayerga ketishini, undan nima yasalishini bilmasdik, ammo ishlatib boʻlingan 
narsaning ham oʻziga yarasha qiymati bor. Bolalarcha tushunchamizga keng 
miqyosda qarasak, sanoat chiqindilarining ham qiymati borligini anglaymiz.

YANGI O‘ZBEKISTON

Lola SAODATOVA, 
Ombudsmanning Qashqadaryo 

viloyatidagi vakili

Azizbek AMONOV, 
“Maʼrifat” targʻibotchilar 

jamiyati aʼzosi

Nuqtayi nazar

2016-yilda oliy taʼlimga qamrov taxminan 9 foiz edi. Bugun u 40 foizdan yuqori darajaga yetdi. Bir 
paytlar oliy maʼlumot olish kam sonli yoshlar uchun nasib qiladigan imkoniyat hisoblangan boʻlsa, 

bugun u millionlab oilalar hayotiga kirib kelgan real ijtimoiy imkoniyatga aylanmoqda.

Dolzarb mavzu

Ombudsman faoliyatida ham inson huquqlarini aynan 
shunday yaxlit tushunish muhim oʻrin tutadi. Jazoni ijro 
etish muassasalarida saqlanayotgan shaxslarning huquqlari 
taʼminlanishi, ularga qonunchilikda belgilangan munosabatda 
boʻlinishi, sharoitlarning oʻrganilishi va murojaatlariga 
eʼtibor qaratilishi inson qadrini taʼminlash borasidagi umumiy 
siyosatning ajralmas qismidir. Chunki inson huquqlariga faqat 
erkin hayot kechirayotgan fuqarolarga taalluqli tushuncha 
sifatida qaralishi mumkin emas. Ozodlikdan mahrum 
etilgan shaxs ham qonunda nazarda tutilgan huquqlarga 
ega va ularning taʼminlanishi huquqiy davlatning muhim 
mezonlaridan.

Faoliyatimiz davomida jazoni ijro etish muassasalarida 
boʻlib, u yerdagi yoshlar bilan suhbatlashish asnosida 
kechinmalari va kelajak haqidagi soʻzlarini koʻp tinglaganmiz. 
Panjara ortidagi har bir taqdirning oʻz tarixi bor. Ularning 
orasida qilgan ishidan chin dildan pushaymon boʻlgan, 
ortda qolgan vaqtini oʻylab iztirob chekayotgan, ozodlikka 
chiqqach, hayotini mutlaqo boshqa yoʻldan davom ettirishni 
istayotgan yoshlar koʻp. Bunday insonlarning tuzalishga 
intilishini koʻrish, ularga qonun doirasida zarur sharoit 
yaratish, oʻz navbatida, jamiyat manfaatlariga ham xizmat 
qiladi.

Davlatimizning yoshlarga oid siyosatida ana shu yondashuv 
izchil namoyon boʻlmoqda. Xususan, joriy yil 24-fevral 
kuni Koʻksaroy qarorgohida Prezidentimizning yoshlar 
bilan ularning tashabbuslarini qoʻllab-quvvatlash boʻyicha 
qoʻshimcha imkoniyatlar yaratishga bagʻishlangan muloqoti 
boʻlib oʻtgan edi. Ushbu uchrashuvni viloyat studiyasida 
turib kuzatar ekanman, yoshlar manfaatiga qaratilgan har bir 
yangi tashabbusni katta qiziqish bilan tingladim. Muloqot 
davomida taʼlim, bandlik, tashabbuskorlik va yoshlarning 
oʻz salohiyatini roʻyobga chiqarishi bilan bogʻliq masalalar 

qatorida taqdiri jazoni ijro etish muassasalari 
bilan bogʻlangan yoshlarning ertangi kuni 
ham eʼtibordan chetda qolmagani alohida 
taassurot qoldirdi.

Aynan shu uchrashuvda davlatimiz 
rahbari jazoni oʻtayotgan yoshlarni ijtimoiy 
hayotga moslashtirishga qaratilgan “Ikkinchi 
imkon” loyihasini eʼlon qildi. Menimcha, 
ushbu tashabbusning mohiyatini uning 
nomining oʻzi juda aniq ifodalaydi. Yaʼni 
ikkinchi imkon sodir etilgan xatoni oqlash 
emas, aksincha, inson oʻz qilmishidan tegishli xulosa chiqarib, 
hayotini tuzatishga intilayotgan boʻlsa, uning oldidagi barcha 
eshiklarni umrbod butkul yopib qoʻymaslik deganidir.

Davlatimiz rahbari ilgari surgan tashabbus qisqa 
muddatda aniq huquqiy asos bilan mustahkamlandi. Xususan, 
shu yil 27-mart kuni Prezidentimizning “Jazoni ijro etish 
muassasalaridagi yoshlarni zamonaviy kasblarga oʻqitishga 
oid chora-tadbirlar toʻgʻrisida”gi qarori qabul qilindi. Mazkur 
hujjatda jazoni oʻtayotgan yoshlarni zamonaviy bilim va 
kasblarga oʻqitishga qaratilgan “Ikkinchi imkon” ijtimoiy rea
bilitatsiya milliy loyihasini amalga oshirish tartibi belgilandi.

Ushbu qarorning mohiyati shundaki, jazoni oʻtab, 
ozodlikka chiqqan yoshning qoʻlida mehnat bozorida 
oʻz oʻrnini topishiga xizmat qiladigan bilim va kasbiy 
koʻnikmalar ham boʻlishi kerak. Shunga muvofiq, jazoni ijro 
etish muassasalarida saqlanayotgan 18-30 yoshli mahkumlar 
uchun 8-12 oylik intensiv oʻquv dasturlari yoʻlga qoʻyildi. 
Mazkur dasturlar orqali ularga bugungi raqamli iqtisodiyot 
sharoitida talab yuqori boʻlgan zamonaviy kasblarni egallash 
imkoniyati yaratilmoqda.

Loyiha doirasida yoshlarning xorijiy tillarni oʻrganishiga 
ham alohida eʼtibor qaratilgan. Xususan, ular qiziqishi va 
ehtiyojidan kelib chiqqan holda ingliz, rus hamda xitoy 
tillarini oʻrganish imkoniyatiga ega boʻlmoqda. Muhimi, 
oʻquv kurslarini muvaffaqiyatli tamomlagan yoshlarga 
elektron shakldagi sertifikatlar berilishi nazarda tutilgan. Bu 
esa ular egallagan bilim va malakaning rasmiy tasdigʻi boʻlib, 
keyinchalik ishga joylashish jarayonida qoʻl keladi.

Jadidlar orzusi

Mustaqillikning qadrini anglash uchun bir asr avvalgi 
Turkistonni koʻz oldimizga keltirishning oʻzi kifoya. 
Oʻsha davrda millat taqdiriga befarq boʻlolmagan 
jadid bobolarimiz qoloqlikning asosiy sababini ilm va 
maʼrifatdan uzoqlashishda koʻrdi. Shuning uchun ular 
qoʻliga kitob oldi, maktab ochdi, darsliklar yozdi, gazeta 
va jurnallar nashr ettirdi. Shuningdek, teatr tashkil 
qildi, xalqni dunyodagi yangiliklardan xabardor etish, 
fikrlash, oʻzligini anglash, kelajak haqida oʻylashga 
undadi. Ular ozodlikni maʼrifatdan, mustaqillikni esa 
bilimli millatdan ayro tasavvur qilmagan edi. Bugun, 
oradan bir asrdan ziyod vaqt oʻtib, jadidlarning ana 
shu buyuk orzusi mutlaqo yangi tarixiy sharoitda, 
yangi imkoniyat va ulkan koʻlamda Oʻzbekiston 
taraqqiyotining maʼnaviy mazmuniga aylanmoqda.

Bugungi yangi Oʻzbekiston bilan jadidlar gʻoyasi 
oʻrtasidagi eng kuchli maʼnaviy bogʻliqlik taʼlimga 
munosabatda namoyon boʻladi. Keyingi yillarda 
maktabgacha taʼlim tarmogʻining keskin kengayishi, yangi 
maktablar, Prezident va ijod maktablari, ixtisoslashtirilgan 
taʼlim muassasalari, xususiy va xorijiy universitetlar 
ochilishi, oliy taʼlim qamrovining bir necha barobar oshishi 
— bularning barchasi bir asr avval jadidlar ilgari surgan 
“taʼlim orqali taraqqiyot” gʻoyasining bugun davlat siyosati 
miqyosida amalga oshirilayotganidan dalolat beradi.

2016-yilda oliy taʼlimga qamrov taxminan 9 foiz 
edi. Bugun u 40 foizdan yuqori darajaga yetdi. Bir 
paytlar oliy maʼlumot olish kam sonli yoshlar uchun 
nasib qiladigan imkoniyat hisoblangan boʻlsa, bugun 
u millionlab oilalar hayotiga kirib kelgan real ijtimoiy 
imkoniyatga aylanmoqda.

Ammo bugungi maʼrifat jadidlar davrining oddiy 
takrori emas. Agar ular oʻz davrida matematika, 
geografiya, tabiiy fanlar va xorijiy tillarni zamonaviy 
maktab dasturiga olib kirish uchun kurashgan boʻlsa, 
bugun oldimizda turgan vazifa yoshlarni sunʼiy 
intellekt, dasturlash, robototexnika, biotexnologiya, 
zamonaviy muhandislik, raqamli iqtisodiyot va global 
innovatsiyalar bilan qurollantirishdir.

Yangi Oʻzbekiston taraqqiyotining mazmuni davlat 
va jamiyatni inson manfaatlariga yanada yaqinlashtirish, 
iqtisodiyot va ijtimoiy sohalarni ochish, imkoniyatlarni 
kengaytirish, fuqarolarni islohotlarning kuzatuvchisi 
emas, bevosita ishtirokchisiga aylantirish va inson 
kapitalini taraqqiyotning asosiy kuchiga koʻtarish bilan 
belgilanmoqda.

Qarorda oʻquv kurslariga jalb etiladigan shaxslar toifasi 
ham aniq belgilab berilgan. Unga koʻra, ijtimoiy xavfi katta 
boʻlmagan, uncha ogʻir boʻlmagan va ogʻir jinoyat sodir 
etgan yoshlar mazkur taʼlim dasturlarida ishtirok etadi. 
Bunda axborot texnologiyalari yordamida jinoyat sodir 
etgan shaxslar istisno qilinishi belgilangan. Jazoni ijro etish 
muassasalarida oʻquv xonalarini tayyorlash, sanitariya 
talablariga javob beradigan binolarni ajratish hamda oʻquv 
jarayonini tashkil etish uchun barcha zarur sharoitni yaratish 
ham koʻzda tutilgan.

Har qanday tashabbusning haqiqiy qadri uning amaliy 
natijasida namoyon boʻladi. Qabul qilingan qarorlar joylarda 
qanday ijro etilayotgani, belgilangan vazifalar hayotga qanday 
tatbiq qilinayotgani esa ularning samaradorligini belgilovchi 
asosiy mezondir. Shu maʼnoda, Qashqadaryo viloyatidagi 
jazoni ijro etish muassasalarida “Ikkinchi imkon” milliy 
loyihasi doirasida qilinayotgan ishlar mazkur tashabbusning 
amaliy ifodasiga aylanmoqda.

Viloyatdagi jazoni ijro etish muassasalariga monitoring 
tashriflari davomida mahkumlarning saqlanish sharoiti, 
ularning huquq va qonuniy manfaatlari taʼminlanishi, 
taʼlim olish imkoniyatlari hamda murojaatlarini muntazam 
oʻrganib boramiz. Bugun hududdagi jazoni ijro etish 
muassasalarida mazkur loyihani samarali amalga oshirish 
uchun zarur tashkiliy sharoit yaratilgan. Oʻquv mashgʻulotlari 
oʻtkaziladigan xonalar zamonaviy talablar asosida 
jihozlanib, sanitariya meʼyorlariga javob beradigan binolar 
ajratilgan. Mashgʻulotlarning belgilangan dasturlar asosida 
tashkil etilishi yoshlarning bilim olishi uchun qulay muhit 
yaratmoqda.

Monitoring jarayonida yoshlar bilan samimiy suhbatlar 
tashkil etilishi ham katta ahamiyat kasb etadi. Ana shunday 
uchrashuvlardan birida Dilshod ismli yigit bilan muloqot 
qildik. Uning soʻzlarida pushaymonlik bilan birga ertangi 
kunga umid ham yaqqol sezilib turardi.

— 23 yoshdaman. Yoshlik qilib xatoga yoʻl qoʻydim. 
Bu muassasaga kelganimga qariyb ikki yil boʻldi. Bu 
yerda barcha sharoit bor, ammo vaqt juda sekin oʻtadi. 
Kutubxonadagi deyarli barcha kitobni oʻqib chiqdim. 

Eng koʻp oʻylantirgan masala ozodlikka 
chiqqanimdan keyin nima ish qilishim, 
qanday hayot boshlashim edi. Oʻqishim, 
kasb oʻrganishim kerak boʻlgan yillar behuda 
oʻtib ketayotgandek tuyulardi. Prezidentimiz 
tashabbusi bilan “Ikkinchi imkon” loyihasi 
yoʻlga qoʻyilgach, zamonaviy kasblarni 
oʻrgana boshladik. Endi kelajakka boshqacha 
qarayapman. Ozodlikka chiqqach, halol 
mehnat qilib, oilam va jamiyat ishonchini 
oqlashni niyat qilganman, — deydi u.

Kuzatuvlarga koʻra, taʼlim jarayoniga jalb etilgan 
yoshlarning mashgʻulotlarga qiziqishi yuqori. Ular yangi 
kasblar sirini oʻzlashtirish, xorijiy tillarni oʻrganishga 
katta ishtiyoq bilan yondashmoqda. Mashgʻulotlarda faol 
qatnashayotgan yoshlarning oʻziga ishonchi ortib, kelgusidagi 
hayotiy rejalari haqida aniq tasavvuri shakllanayotganini 
sezish qiyin emas.

Qashqadaryoda “Ikkinchi imkon” loyihasi doirasidagi 
ishlar aynan shu maqsadga xizmat qilyapti. Bugun bilim va 
kasb egallayotgan yoshlar ertaga jamiyatga foyda keltiradigan, 
halol mehnati bilan oilasini boqadigan, oʻz kelajagini oʻz qoʻli 
bilan bunyod etadigan faol fuqarolar boʻlib shakllanishi uchun 
zarur poydevor yaratilmoqda. Eng muhimi, bu jarayonda 
insonning oʻzgarishga intilishi davlatning amaliy koʻmagi 
bilan uygʻunlashmoqda.

Xalqimiz azaldan inson qadrini eng oliy tushuncha 
sifatida ulugʻlab kelgan. Bugun mamlakatimizdagi 
islohotlar ana shu ezgu qadriyatning zamonaviy ifodasi 
desak, yanglishmaymiz. Hayot soʻqmogʻida bilib-bilmay 
adashganlarni tuzalish yoʻliga qaytarish, oʻz salohiyatini 
roʻyobga chiqarish uchun yoʻl ochish va kelajagiga ishonch 
bildirish esa jamiyat taraqqiyotining muhim shartlaridan. 
“Ikkinchi imkon” loyiha xuddi shunday tashabbuslardan 
biri boʻldi. Bunday mehrli siyosat, amaliy yondashuv 
tufayli bugun hayotini oʻzgartirishga qatʼiy ahd qilgan 
yoshlar ertaga jamiyatimizning faol, masʼuliyatli va fidoyi 
fuqarolari safidan munosib oʻrin egallashiga ishonch 
yanada mustahkamlanmoqda.

Hududlar kesimidagi oʻzgarishlar yangi Oʻzbekiston 
islohotlarining odamlar kundalik hayotiga qanchalik 
yaqinlashganini koʻrsatadi. Masalan, Buxoro viloyatida 
2020-2025-yillarda iqtisodiyot 1,7 barobar, aholi 
daromadi qariyb 2,1 barobar oʻsdi. Ishsizlik darajasi 
10,6 foizdan 4,6 foizga, kambagʻallik 14,7 foizdan 3,7 
foizga qisqardi. 17 ming 916 xonadondan iborat 508 
ta koʻp qavatli uy-joy barpo etildi. Qariyb 4,7 ming 
kilometr yoʻl taʼmirlandi, 127 ta koʻprikda qurilish va 
rekonstruksiya ishlari bajarildi. Markazlashgan ichimlik 
suv bilan taʼminlash darajasi 54,8 foizdan 78 foizga 
oshdi. Maktabgacha taʼlim qamrovi 62,5 foizdan 91,8 
foizga koʻtarildi. Oliy taʼlim muassasalari soni 5 tadan 
10 taga, talabalar soni 44 mingdan 105 mingga yetdi.

Yana bir katta oʻzgarishni kambagʻallik masalasiga 
munosabatda kuzatish mumkin. Ilgari ushbu 
tushuncha rasmiy siyosiy va ijtimoiy lugʻatda deyarli 
ochiq qoʻllanmagan. Keyingi yillarda muammo tan 
olindi, uni qisqartirish davlat siyosatining alohida 
yoʻnalishiga aylandi. Aholini kasbga oʻrgatish, band 
qilish, tadbirkorlikka jalb etish, kredit va subsidiyalar 
berish, “mahallabay” ishlash tizimi, ijtimoiy reyestrlar 
va manzilli yordam mexanizmlari shakllandi. 2025-
yil yakunlari boʻyicha millionlab aholining daromadi 
oshirilib, qariyb 1,5 million fuqaro kambagʻallikdan 
chiqarilgani ham mazkur siyosatning amaliy natijasidan 
darak.

Inson kapitalidan
Uchinchi Renessansga

Maʼrifatli jamiyat deganda nima tushuniladi? Uni 
faqat diplomli odamlar soni, universitetlar yoki kitoblar 
miqdori bilan oʻlchash mumkin emas. Diplomli, ammo 
mustaqil fikrlamaydigan inson boʻlishi mumkin. Katta 
maʼlumotga ega, ammo jamiyat oldida masʼuliyatni 
his qilmaydigan kishi ham uchraydi. Shuning uchun 
maʼrifatli jamiyat bilimli, fikrlaydigan, milliy oʻzligini 
anglagan, qonunni hurmat qiladigan, boshqalarning 
haq-huquqiga ehtirom bilan qaraydigan, mustaqil qaror 
qabul qiladigan va vatan taqdiriga daxldor insonlar 
jamiyatidir.

Bunday jamiyatda bilim eng katta qadriyatlardan 
biriga aylanadi. Ustozning obroʻsi baland boʻladi, 
olimning mehnati qadrlanadi, kitob oʻqish odat emas, 
madaniyat sifatida shakllanadi, savol berish ayb emas, 
tafakkur belgisi hisoblanadi. Yosh avlodga tayyor 
maʼlumotlarni yodlatish bilan cheklanib qolinmaydi, 
balki haqiqatni izlash, dalillarni taqqoslash, mustaqil 
xulosa chiqarish, fikrini asoslash va uni himoya qila 
bilish oʻrgatiladi.

Shu bois, Uchinchi Renessansni faqat ilmiy 
laboratoriyalar, texnoparklar yoki zamonaviy binolar 
orqali barpo etib boʻlmaydi. Renessans jamiyatda ilm 
qadriyatga aylanganida yuzaga keladi.

Bu jarayonda Islom sivilizatsiyasi markazi, 
Imom Buxoriy, Imom Termiziy va boshqa buyuk 
allomalarimiz merosini oʻrganishga qaratilgan ilmiy-
maʼrifiy markazlar, muzeylar, kutubxonalar va ilmiy 
maktablarning ahamiyati katta. Bular tarixiy merosni 
faqat namoyish qilish uchun emas, balki uni ilmiy 
oʻrganish, dunyoga taqdim etish va yangi avlod uchun 
intellektual resursga aylantirishga xizmat qilishi 
kerak. Chunki Birinchi va Ikkinchi Renessans davrida 
xalqimizning buyuk allomalari dunyo ilm-fani va 

madaniyati rivojiga qanday ulkan hissa qoʻshgan boʻlsa, 
bugungi avlod oldida ham yangi ilmiy va texnologik 
yuksalishni yaratish masʼuliyati turibdi.

Yana bir muhim vazifa — jamiyatni mafkuraviy 
va axborot tahdidlaridan himoya qilish. Bugun inson 
ongi uchun kurash davlat chegaralarini tan olmaydi. 
Axborot xuruji, feyk xabar, manipulyatsiya, radikalizm, 
ekstremizm, milliy qadriyatlarni kamsitish, “ommaviy 
madaniyat”ning zararli koʻrinishlari, loqaydlik va 
befarqlik jamiyatning maʼnaviy barqarorligiga jiddiy 
xavf solishi mumkin. Ularga qarshi eng kuchli qalqon 
esa maʼrifatdir.

Shuning uchun mamlakatimizda maʼrifat masalasi 
madaniy siyosat doirasidan chiqib, milliy xavfsizlik 
darajasidagi masalaga aylanmoqda. Taraqqiyot va 
maʼnaviyatni bir-biriga qarshi qoʻyish mumkin emas. 
Ular misoli qushning ikki qanotidir. Bir qanot bilan 
parvoz qilib boʻlmaydi. Bizga zamonaviy texnologiya 
kerak, ammo milliy oʻzlikni yoʻqotish hisobiga emas. 
Bizga global bilim kerak, biroq ona tili va milliy 
madaniyatimizni mensimaslik evaziga emas. Bizga 
sunʼiy intellekt kerak, lekin insoniylik, mehr-oqibat va 
axloqiy masʼuliyatni yoʻqotmasdan. Bizga iqtisodiy 
boylik kerak, ammo maʼnaviy qashshoqlik hisobiga 
emas. Shuning uchun maʼrifatli jamiyatning zamonaviy 
formulasi chuqur milliy ildiz, zamonaviy bilim, erkin 
tafakkur, yuksak axloqiy masʼuliyat va fuqarolik 
daxldorligining uygʻunligidan iborat boʻlishi lozim.

Buyuk kelajak yaratish
falsafasi

Dunyoning turli mintaqalarida urushlar, geosiyosiy 
ziddiyatlar, iqtisodiy raqobat, ekologik muammolar, 
axborot xurujlari va ijtimoiy parchalanish xavfi 
kuchayib bormoqda. Shunday bir davrda yurtimizda 
odamlarning tinch hayot kechirib, bunyodkorlik bilan 
band ekani, taʼlim, tadbirkorlik va sayohat haqida orzu 
qilayotgani mustaqillikning eng katta neʼmatlaridan.

Oʻzbekistonning boyligi ham shundaki, bu yerda 130 
dan ortiq millat va elat, din va konfessiya vakillari, turli 
urf-odat va madaniyat sohiblari yagona fuqarolik taqdiri 
atrofida yashab kelmoqda. Millatlar va madaniyatlar 
xilma-xil, lekin Vatan bitta, urf-odatlar turlicha, lekin 
tinchlik va kelajak umumiy. Shuning uchun maʼrifatli 
jamiyat millatlararo totuvlik va diniy bagʻrikengliksiz 
toʻliq shakllana olmaydi. Maʼrifatli inson boshqa millat 
yoki eʼtiqod vakilini umumiy vatanning teng huquqli 
fuqarosi sifatida qabul qiladi.

Bosh gʻoyadagi “yangi hayot” tushunchasi 
ham juda keng mazmunga ega. U, avvalo, inson 
munosabatlarining yangilanishi, davlat va fuqaro 
oʻrtasidagi muloqotning oʻzgarishi, odamning oʻz 
huquq va burchlarini anglashi, yoshlar orzu va 
maqsadlarining kengayishi, ota-onaning farzandi 
taʼlimiga munosabati, jamiyatda ilm, kitob, mehnat 
va tashabbusga boʻlgan ehtiromning oshishidir.

Eng katta maʼno esa “kelajak yaratamiz” degan 
jumlada mujassam. Chunki kelajak kutilmaydi, aynan 
yaratiladi. Kelajakni ozod va dono xalq bunyod 
etadi. Shunday ekan “Vatan men uchun nima qildi?” 
degan savol bilan birga “Men Vatanim uchun nima 
qilyapman?” degan savol ham har birimizning hayot 
mezonimizga aylanishi kerak. Zotan, mustaqilliksiz 
milliy taraqqiyot boʻlmas edi, milliy oʻzliksiz maʼrifatli 
jamiyat qurilmaydi, maʼrifatli jamiyatsiz esa Uchinchi 
Renessansni tasavvur qilish qiyin.

Shu bois, mustaqilligimizning 35 yilligi faqat bosib 
oʻtilgan yoʻl bilan faxrlanish sanasi emas. Bu sana 
bizdan yana bir muhim savolga javob talab qiladi: 
kelajak avlodga qanday Oʻzbekiston qoldiramiz?

Biz farzandlarimizga shunday vatan qoldirishimiz 
kerakki, unda insonning eng katta boyligi uning bilimi, 
eng katta tayanchi kindik qoni toʻkilgan zamin, eng 
katta masʼuliyati xalq oldidagi burchi, eng buyuk 
maqsadi esa kelajak yaratish boʻlsin. Ana shunda yangi 
Oʻzbekiston haqiqatan maʼrifatli jamiyatga aylanadi. 
Ana shunda Uchinchi Renessans balandparvoz shior 
emas, tarixiy voqelik boʻladi. Ana shunda jadid 
bobolarimiz bir asr avval orzu qilgan ozod, bilimli, 
maʼrifatli va taraqqiy etgan millatning yangi tarixiy 
qiyofasi namoyon boʻladi.

Zotan, barchamizni birlashtiradigan buyuk gʻoya 
bitta: yagona Vatan, yagona xalq boʻlib, yangi hayot 
va kelajak yaratamiz!

“IKKINCHI IMKON” 
ISHONCH VA UMID DEMAKDIR!

Yoshlik — inson dunyoqarashi shakllanadigan, hayot 
yoʻli belgilanadigan, ayni paytda tajribasizlik tufayli 

notoʻgʻri qarorlar qabul qilinishi ham mumkin boʻlgan 
murakkab davr. Biroq birgina xato butun umrlik 

tamgʻaga aylanib qolmasligi kerak. Qilmish uchun 
belgilangan jazoni oʻtash — qonun talabi. Undan keyingi 

sogʻlom hayotga qaytish, jamiyatda oʻz oʻrnini topish va 
halol mehnat bilan yashash uchun imkoniyatga ega boʻlish 

esa insonning kelajakka boʻlgan tabiiy haqqidir. YANGI O‘ZBEKISTON –
MA’RIFATLI JAMIYAT

Mamlakatimizda istiqlolning  
35 yilligi “Yagona Vatan, yagona 

xalq boʻlib, yangi hayot va kelajak 
yaratamiz!” degan bosh gʻoya asosida 

nishonlanmoqda. Bu shunchaki bayram 
shiori emas, unda xalqimizning asrlar 

davomida qalbida asrab kelgan ozodlik 
orzusi, jadid bobolarimizning maʼrifat 

va taraqqiyotga intilishi, mustaqillik 
yillarida bosib oʻtilgan milliy tiklanish 
yoʻli va yurtimizda kechayotgan milliy 

yuksalish jarayoni uzviy tutashadi. 
Vatan, xalq, yangi hayot va kelajak 

tushunchalarining bitta gʻoyada 
uygʻunlashishi esa yangi taraqqiyot 

bosqichi falsafasini ifoda etadi.

UshbU maQolani
QoraQalpoQ tilida
Ham oʻQish UchUn

QR-kodni skaner 
Qiling!

YANGI O‘ZBEKISTON

Munavvara USMONOVA, 
Oʻzbekistonda xizmat koʻrsatgan 

madaniyat xodimi

Uning ildizi yer bagʻrida, oʻzi esa 
quyoshga intiladi. Ayol taqdiri ham “yerdagi 
quyoshchalar”ga oʻxshaydi. Qanchalik ogʻir 
tuproqqa tushmasin, bir kun unib-oʻsib ketishiga 
ishonadi. Ammo bu yerdan koʻtarilish, quyosh 
nurlariga tirmashib, qoʻshilib ketish osonlik bilan 
kechmaydi.

Non kombinatida rahbar boʻlib ishlagan 
rahmatli qaynotam bir kuni dasturxon atrofida 
oʻtirganimizda:

— Tuprogʻimiz oltin, serunum, lekin 
bugʻdoyni tashqaridan olar ekanmiz. Mustaqil 
boʻlganimizdan beri baʼzi ojiz taraflarimiz koʻrina 
boshladi. Oddiygina makaron mahsulotini ishlab 
chiqaradigan uskuna bor, quritish texnologiyasi 
yoʻq. Xitoy tegirmonlari keltirildi, bugʻdoyni oq-
qoraga ajratib yanchishni uddalayapmiz, ammo 
non tandirda pishmay, qoʻrga toʻkiladi, sirini 
bilolmay dogʻmiz, — degandilar.

Oʻsha bir ogʻiz gapda istiqlolning dastlabki 
yillaridagi biz kechirayotgan iqtisodiy tanglikning 
butun manzarasi bordek. Biz davlat mustaqilligini 
qoʻlga kiritdik. Ammo iqtisodiy mustaqillikka oʻz 
qoʻlimiz, yurak qoʻrimiz, tafakkurimiz bilan 
erishishimiz kerak edi. Ishlab chiqarishni 
yoʻlga qoʻyish, tadbirkorlik muhitini 
yaratish, xususiy mulkni himoya 
qilish, bozorni shakllantirish... 
Eng qiyini esa odamlarni “Davlat 
mustaqilligi bizga nima beradi?” 
degan savoldan “Men Vatanimni 
toʻla maʼnoda mustaqil qilish 
uchun nima bera olaman?” 
degan savolga olib kelish 
edi. Bu asta-sekinlik bilan 
boʻladigan jarayonligi uchun 
oʻzgarishning, tushunishning 
zalvorli yukini butun xalq 
koʻtardi. Aslida, biz yengil 
yashab oʻrgangan xalq 
emasdik. Umrimiz kurashlar, 
magʻlubiyatlar, gʻalabalar aro 
oʻtib kelayotgan edi.

Biz momolarimizning urush 
yillaridagi zahmatli hayotini yaxshi 
eslaymiz. Erlari frontda boʻlganida, 
ular front ortida barcha qiyinchilik
larni zimmasiga oldi. Kanal qazidi, yer 
haydadi, bugʻdoy oʻrdi, paxta terdi. Hovlisidagi 
mevalarni bolalariga bermay, turshak qilib urush 
maydonlarida jon olib, jon berayotgan askarlarga 
joʻnatdi. Demak, xalqimiz, ayniqsa, jafokash 
ayollarimiz istiqlolga tomirlarida yashayotgan 
jasorat, matonat, bardosh tuygʻulari bilan yetib 
keldi.

Mustaqillikdan keyingi 35 yilda esa ayolning 
qoʻlidagi mehnat quroli oʻzgardi. Belkurakning 
yoniga tikuv mashinasi qoʻshildi. Tomorqaning 
yoniga issiqxona, uydagi kichik sex yoniga 
korxona, arava oʻrniga zamonaviy texnika keldi.

Barcha oʻzgarishlar ayolning ruhiyatida, 
yashash tarzida ham aks eta boshladi. Kecha 
aksariyat uy bekalari, “roʻzgʻorim but boʻlsa 
boʻldi” degan niyatiga yarasha harakat qilardi. 
Bugun esa oʻziga nisbatan ishonch paydo boʻldi. 
Yuzlab oilalarning roʻzgʻoriga baraka kiritish 
maqsadida qadam tashlayapti. Chunki opa-
singillarimizda ijtimoiy ruh, yurt, xalq taqdiriga 
daxldorlik hissi kuchaya boshladi.

2025-yil “Yil ayoli” milliy tanlovida Gran-
pri sovrindori boʻlgan samarqandlik tadbirkor 
Gulmira Jumayeva bir necha kun orasida tilga 
tushib ketdi. Biz uni koʻrganimizga tayanib, 
Prezident sovgʻasi — “Onix” avtomobili kalitini 
qabul qilib turgan holda tasavvur qilamiz.

Chiroqlar, qarsaklar, kameralar. Bir necha 
yillik mehnati haqidagi rolik. Va titrayotgan 

qoʻllar... Lekin bu qoʻllar sovrinni olishidan 
ancha oldin nimalarni tutgan? Arava dastasini, 
chiqindini... Shodlikdan hapriqayotgan yuragi 
nimalarni his qilgan, nimalarni totgan... Ogʻir 

mehnatning, farzand, yaqinlaridan olisda 
musofirlikda yashashning achchiqligini...

Uning oʻzi aytganidek, bugungi hashamatli 
sahnaga olib kelgan yoʻl u oilasi yashayotgan 
ijara uy sarsongarchiligidan boshlangan. Uy 
egasining qosh-qovogʻiga termilish, oy sayin 
kelib turadigan ijara haqini jamgʻarish... Bu 
azoblarga chiday olmagan Gulmira uch yoshli 
goʻdagini onasiga qoldirib, eri bilan xorij
ga ish izlab ketdi, lekin ularni bagʻrini ochib 
qarshi olmadi. Musofirlikning noni qattiq edi. 
Eri qorovullikda, Gulmira qora mehnatda ter 
toʻka boshladi. Ammo uning dilini bir istak 
nurdek yorishtirib turardi. Bu oʻz-oʻzining 
boshpanasiga ega boʻlish orzusi edi.

Ayol boʻsh qolishi bilan atrofga qaradi. 
Boshqalarning koʻziga chiqindi boʻlib 
koʻrinayotgan narsalarda u imkoniyat koʻrdi. 
Korxona ishini kuzatib, jarayonlarni oʻrgandi. 
Daftar tutdi, koʻrganini yozdi. Sakkiz yillik umri 
ana shunday kechdi. Bir kuni oʻsha daftardagi fikr 
aniq maqsadga aylandi:

“Samarqandga qaytib, men ham shunday 
korxona quraman”.

Bu shunchaki niyat emasdi. Musofirlikdagi 
sakkiz yilning, farzandidan olisda oʻtgan sogʻinch 
sargʻaytirgan kunlarning, birovga qaram mehnat 
iztiroblarining, kuzatish va oʻrganishning xulosasi 
edi. Gulmira Vatanga faqat pul bilan emas, tajriba 
va bilim bilan qaytdi.

Tashkiliy ish bilan bogʻliq muntazam 
harakatlardan keyin Kattaqoʻrgʻon shahrida 
chiqindilarni qayta ishlash korxonasi ish boshladi. 
Ish usullari dastlabki paytlardagi imkoniyatlariga 
yarasha edi. Chiqindilar aravada tashib kelinardi. 
Keyin kredit olinib, ish joyi kengaytirildi. 

Ammo berilgan barcha imtiyozlar 
tadbirkorning haqiqiy mehnati bilangina 
muvaffaqiyat vositasiga aylanadi. Boʻlmasa, bu 
imtiyozlar qogʻozlarda, jonsiz holda qolib ketishi 
mumkin. Shuning uchun xotin-qizlar tadbirkorligi 
haqida gap ketganda ularga “Qancha mablagʻ 
berildi?” degan savolning javobiga alohida 
ahamiyat qaratishning oʻzigina yetarli emas. 
Berilgan imkoniyat qancha hayotni oʻzgartirdi? 
Qancha ayolni ish izlovchidan ish beruvchiga 
aylantirdi? Qancha xonadonga doimiy daromad 
kirdi? Bu savollarga ishonchli javob olingandagina 
masalaning asl mohiyati namoyon boʻladi.

Shu oʻrinda yana bir tadbirkor Raʼno 
Tulibayevaning ismi-sharifi esga keladi. U 

davlatdan 33 million soʻm imtiyozli kredit 
olib ish boshlaganida qoʻlida uch-toʻrttagina 

tikuv mashinasi bor edi. Ammo u tikuv 
mashinalaridan koʻra, eshik oldida 

ishlash umidida turgan ayollarning 
koʻziga koʻproq qarardi.

“Albatta, sexni kengaytiramiz, 
hammangizga ish boʻladi”, derdi 
ularga.

Bir kuni oʻsha ayollardan biri 
unga “Ish vaqti tugagandan ke
yin ishlasam ham mayli edi. 
Bolalarimga maktabga ust-bosh, 
daftar-kitob olishim kerak”, dedi.

Bu gapning yuki Raʼnoning 
yuragiga tushdi. Chunki tad
birkorlikning raqamlarga sigʻ

maydigan bir haqiqati bor: tadbirkor 
baʼzan biror insonning taqdiri uchun 

masʼul ekanini his qilgan kuni haqiqiy 
ishbilarmonga aylanadi.

Raʼno olgan bu mablagʻ shunchaki kredit 
emasdi. Uning uchun bu masʼuliyat, ishonch 

edi. Yana eshik oldida turnaqator boʻlib ish soʻrab 
kelayotgan opa-singillarning koʻzida shodlik 
koʻrish orzusi edi.

Shuning uchun bugun xotin-qizlar 
tadbirkorligini baholashda “Qancha ayolga yordam 
berildi?” degan savolning oʻzi kamlik qiladi. Zero, 
“Qancha ayol oʻzini oʻzi taʼminlaydigan, ish oʻrni 
yaratadigan, soliq toʻlaydigan, eksport qiladigan 
iqtisodiy kuchga aylandi?” degan savol kun 
tartibiga chiqadigan vaqt keldi.

Chunki davlat imkoniyat yaratadi, ammo 
imkoniyatni iqtisodiy manfaat keltiradigan 
natijaga aylantirish tadbirkorning zimmasida 
qoladi. Ana shu masʼuliyatni oʻz zimmasiga olgan 
ayollar orasida samarqandlik tadbirkor Sevara 
Isayeva ham bor.

Uning otasi Komiljon Moʻminov mus
taqillikning dastlabki davrida xususiy sektor 
imkoniyatlaridan foydalanib, chinni buyumlar 
ishlab chiqaradigan zavodni yoʻlga qoʻygan 
edi. Ota zavod qurgan davrda bunday ishga qoʻl 
urishning oʻzi katta jasorat hisoblanardi. Sevara 
esa bu jarayonga boshqa bir davrda kirib keldi. 
Uch farzand tarbiyasidan uzilmagan holda uy 
sharoitida kichik bir ish boshladi. Taniqli olim 
boʻlgan qaynotasi rahmatlidan giyohlarning 
xususiyatlarini oʻrgandi. Undan olgan bilimidan 
faqat oʻzi uchun foydalanmadi.

Mahsulot turlarini koʻpaytirib, fitochoy ishlab 
chiqarishni yoʻlga qoʻydi. Sekin-asta xalqaro 
koʻrgazmalarda ishtirok eta boshladi. Ota zavod 
qurgan boʻlsa, qiz brend yaratdi. Ota ishlab 
chiqarishning poydevorini tiklagan boʻlsa, qiz 
mahsulotning nomini, qadogʻini yangiladi, sifatini 
yaxshiladi, xaridorgir bozor izladi. Eng muhimi, 
uning mahsuloti yurtimiz bozorida qolib ketmadi. 
Eksportga chiqdi.

Bu ikki avlod orasidagi oddiy farq emas, 
istiqlol yillarida tadbirkorlik tafakkuri qanchalar 
ulgʻayganini koʻrsatuvchi mezon.

Istiqlolimiz avvalida ishlab chiqarishni 
boshlashning oʻzi katta jasorat edi. Bugun esa 
tadbirkordan mahsulot ishlab chiqarishning oʻzi 
emas, uni dunyoga tanitish talab etilmoqda. 
Mahsulotning nomi, qadogʻi, sifati, brendi, bozori, 
eksport geografiyasini ham talab darajasiga 
yetkazish tadbirkorning zimmasida.

Demak, bugungi tadbirkor ayol kechagidan 
koʻra kattaroq vazifani yelkasiga olgan. Bu 
vazifalarni ado etish jarayonining faqat yutuqlari 
emas, sinovlari ham bor. Aslida, qiyin kun 
kelganida tadbirkorning chinakam qiyofasi 
koʻrinadi.

Bu haqiqat Mohidil Nazarovaning tadbirkorlik 
yoʻlida yana bir karra ayon boʻldi. Xomashyo 
qimmatladi, raqobat kuchaydi, bozor oʻzgardi. 
Xaridorning didi kechagidek emas. Kecha ish 
bergan biznes modeli bugun ishlamay qolishi 
mumkin. Bunday paytda eng oson qaror — 
ishchilarni tarqatish, xarajatni qisqartirish, korxona 
eshigini yopish. Mohidil esa boshqa yoʻlni tanladi. 
U ishlab chiqarish yoʻnalishini bozor talabiga 
moslashtirdi. Yaʼni qiyinchilikni toʻsiq deb emas, 
oʻzgarish uchun berilgan ogohlantirish deb qabul 
qildi.

Bugun tadbirkor ayol faqat hisob-kitob 
qiladigan inson emas. U bozorni sezishi kerak. 
Xaridorning ertangi talabini bugun his qila olishi 
shart. Raqobatni oʻrganishi, yangi yoʻlni qidirishi 
zarur.

Shu maʼnoda, ayolning qoʻlidagi mehnat quroli 
oʻzgargani kabi uning iqtisodiy fikrlash tarzi ham 
oʻzgarmoqda. Ana shu oʻzgarishni yanada katta 
koʻlamini Xorazm viloyati Gurlan tumanidagi 
tadbirkor Nargiza Bekmuratova misolida koʻramiz. 
Nargizani shunchaki tadbirkor ayollar roʻyxatiga 
qoʻshib qoʻyish u qadar toʻgʻri boʻlmaydi. Chunki 
uning faoliyati ayol tadbirkorligining eng muhim 
mezonlaridan birini — ish beruvchiga aylanish 
qudratini koʻrsatadi.

Toʻqimachilik sohasidagi birinchi fabrikasida 
300 ayol ish bilan taʼminlandi. Bu raqam ortida 
uch yuzta ish joyi emas, uch yuzta taqdir bor. 
Kimdir farzandining ehtiyojini qoplaydi. Kimdir 
oilasiga munosib daromad olib kiradi.

Qahramonimiz erishgan nuqtasida toʻxtamadi. 
Ikkinchi fabrikani ochdi va yana yuzdan ziyod 
ish oʻrni yaratdi. Natijada toʻrt yuzdan ortiq 
ayolning mehnati bir tadbirkorlik tashabbusi bilan 
bogʻlandi.

U 2025-yilda Anqarada oʻtkazilgan xalqaro 
tanlovda xotin-qizlar uchun eng koʻp ish oʻrni 
yaratgan tadbirkor ayol sifatida gʻolib boʻldi. 
Mahalliy tadbirkorlik tashabbusi xalqaro 

maydonga chiqdi. Bir tadbirkor ayolning mehnati 
boshqa ayollar uchun daromad manbai va qadrga 
aylandi.

Keltirgan misolimiz ayol tadbirkorligining 
maʼnosi yana bir pogʻona balandga 
koʻtarilganligini dalillamaydimi?!

Koʻrib turganimizdek, hikoya qilayotganimiz 
tadbirkorlarning yurib kelayotgan yoʻllari bir xil 
emas. Biri musofirlikdan qaytdi, biri kichik sexda 
ish boshladi. Biri otasining tadbirkorlik tajribasini 
yangi bosqichga olib chiqdi. Biri bozorning 
qattiq sinovidan oʻtdi. Biri butun bir hududda 
ayollarning mehnatini birlashtirdi. Ammo ularning 
barchasini bir nuqtada birlashtirib turgan kuch bor: 
oʻz taqdiriga oʻzi egalik qilish matonati.

Bugun davlatimiz rahbari tashabbusi bilan 
xotin-qizlar tadbirkorligini qoʻllab-quvvatlash 
siyosati bir necha yoʻnalishni birlashtirib turibdi. 
Bu yerda maqsad faqat kredit berish emas. Ayolni 
biznesga tayyorlash, uning bilim va koʻnikmasini 
oshirish, huquqiy va iqtisodiy imkoniyatlarini 
kengaytirish, oʻzini oʻzi taʼminlaydigan darajaga 
olib chiqishga xizmat qiladigan tizim yaratish 
bugunning asosiy vazifalaridan hisoblanadi.

2019-yilda qabul qilingan qator qarorlarda 
xotin-qizlar tadbirkorlik markazlarini tashkil etish, 
ayollarni biznes-reja tuzish, soliq, buxgalteriya va 
axborot texnologiyalariga oʻqitish, tadbirkorlikni 
boshlayotgan xotin-qizlarga yillik 8 foiz stavkada, 
uch yilgacha muddatga, olti oylik imtiyozli davr 

bilan kredit berish, resurslarning kamida yarmini 
qishloq joylaridagi ayollar biznesiga yoʻnaltirish 
kabi mexanizmlar belgilangan. Qogʻozga tushgan 
bu raqamlar va belgilangan muddatlarning oʻzi 
hali natija emas.

Demak, qaror qogʻozda chiqadi, imtiyoz 
meʼyoriy hujjatda belgilanadi, ammo uning 
haqiqiy qiymati tadbirkorning mehnati bilan 
oʻlchanadi. Shuning uchun imtiyozni “davlat 
bergan yengillik” emas, tadbirkorning zimmasiga 
yuklatilgan masʼuliyat deb qarash toʻgʻri boʻladi. 
Davlat imkoniyat eshigini ochishi mumkin. 
U eshikdan kirish, uni kengaytirish, ortidan 
boshqalarni ham ergashtirish tadbirkorning 
irodasiga bogʻliq.

“Ayollar daftari”ni ham shu zanjirdan ayi
rib boʻlmaydi. Uning mohiyati — muammoda 
qolgan ayolning haqiqiy ahvolini tasavvur qilish, 
uyigacha kirib borib, ishsizligini, kasbsizligini, 
iqtisodiy qiyin ahvolini aniqlash va aniqlaganlarini 
shunchaki raqamlarda belgilab qoʻymasdan 
ehtiyojlarini yechimga olib borish edi. 2021-yilda 
“Ayollar daftari”ga kiritilgan xotin-qizlarning 
bandligi va tadbirkorligini taʼminlash boʻyicha 
tikuvchilik, hunarmandchilik, kasanachilik, 
parrandachilik, tomorqachilik kabi yoʻnalish
lar bilan birga tadbirkor boʻlish istagidagi xotin-
qizlarni biznes va talab yuqori kasblarga oʻqitish, 
kredit resurslarini yoʻnaltirish vazifalari ham 
belgilandi.

Davlat siyosatidagi katta burilish shunda 
koʻrinadi: yordam falsafasidan imkoniyat 

falsafasiga oʻtildi. Ayolga bir marta yordam berib 
qoʻyish emas, oʻzini oʻzi taʼminlaydigan darajaga 
chiqishi uchun sharoit yaratish kun masalasiga 
aylandi. Chunki doimiy yordam insonni 
ehtiyojmand, boqimanda qilib qoʻyadi. Oʻziga 
ishonchini yoʻqotadi, zaiflashadi, kichrayadi... 
Imkoniyat esa uning oyoqqa turishiga koʻmakchi 
boʻladi.

Shu nuqtada davlatimiz rahbarining xotin-
qizlarga oid tashabbuslari ijtimoiy siyosat 
doirasidan chiqib, iqtisodiy siyosatning muhim 
qismiga aylanadi. Fikrimizni raqamlar bilan 
dalillaymiz. 2026-yil xotin-qizlar bayrami 
arafasidagi nutqida Prezidentimiz mamlakatda 
230 mingga yaqin tadbirkor ayollar sinfi 
shakllanganini, fermer ayollar 12 ming nafarga 
yetganini taʼkidladi. Oʻtgan yili xotin-qizlarning 
bandligi va tadbirkorligini taʼminlash uchun 23,5 
trillion soʻm kredit yoʻnaltirilib, 425 mingdan 
ziyod opa-singillarimiz tadbirkorlikka jalb 
qilinganini aytdi. Ikki yuz oʻttiz ming. Bu raqamlar 
bilan bogʻliq yuksalishni bir zum tasavvur qilib 
koʻraylik.

Bu — 230 mingta biznes tarixi. 230 mingta 
oila, shuncha taqdir.

Biroq tadbirkorlikni faqat kredit bilan 
qurib boʻlmaydi. Ayol oʻzini huquqiy jihatdan 
himoyalangan his qilmasa, katta biznesga qadam 
qoʻymaydi.

Shuning uchun xotin-qizlarning huquq va 
manfaatlarini himoyalash mexanizmlarining 
kuchaytirilishi ham tadbirkorlik yuksalishining 
bir qismi. Chunki amaldagi qonunlarga  
ishonsagina ayol katta tavakkalga qoʻl uradi. 
Katta shartnomalar tuzishdan qoʻrqmaydi. Mulki 
himoyalanishiga ishongan inson ishlab chiqarishni 
kengaytiradi.

Demak, ayol huquqini himoya qilish — 
ayol tadbirkorligini himoya qilishning ham bir 
qismi. 35 yil oldin “Ayolga nima berish kerak?” 
degan savol koʻproq eshitilgan boʻlsa, bugun 
“Ayolning imkoniyatini qanday qilib yanada 
katta iqtisodiy kuchga aylantiramiz?” degan savol 
oldimizda turibdi. Bu savolning javobi esa ertangi 
taraqqiyotning mezoni boʻladi.

Baxtni faqat maishiy farovonlik bilan oʻlchab 
boʻlmaydi. Baxt — oʻz mehnatining qiymatini 
his qilish, oʻz daromadiga ega boʻlish, iqtisodiy 
erkinlikgina farzandining kelajagini belgilash 
kafolati ekanligini anglash.

Bir soʻz bilan aytganda, ayolga berilgan 
imkoniyat uning shaxsiy hayoti doirasida qolib 
ketmaydi. Bu imkoniyat yurt iqtisodiyoti rivojiga, 
jamiyat taraqqiyotiga ragʻbat beruvchi vositaga 
aylanadi.

Mustaqillik bizga faqat erkinlik emas, oʻz 
erkinligimizni iqtisodiy qudratga aylantirish 
imkoniyatini ham berdi. Oʻttiz besh yil davomida 
avlodlar oʻzgardi, iqtisod oʻzgardi, imkoniyatlar 
oʻzgardi. Ammo bir narsa sobit qoldi: bu insonlar 
qalbidagi oʻz yurtiga kerak boʻlish istagi.

Momolarimiz kanal qazib yurt koriga 
yaradi. Ular ismlarini, zahmatlarini aytmasdan 
zimmasidagi burchni jimgina bajardi. Oʻzlarini 
xalqimiz tarixiga ijobiy taʼsir koʻrsatayotgan 

insonlar deb oʻylamadilar. Faqat yurtga kerak 
boʻlishni, oilasiga naf keltirishni istadi.

Bugungi ayol esa qoʻliga belkurak bilan 
birga tikuv mashinasini, zamonaviy dastgohni, 
kompyuterni, biznes rejani oldi. Kecha 
roʻzgʻorini asrash uchun mehnat qilgan ayol 
bugun korxona qurib, yuzlab insonga rizq 
eshigini ochmoqda. Ularning hayotida kecha 
ham bor, bugun ham bor, erta ham boʻladi. 
Oʻtmishi — ogʻir mehnat, buguni imkoniyat, 
kelajagida esa yanada katta niyatlar bor. 
Shuning uchun ertangi yangi Oʻzbekiston 
ayoliga faqat “qoʻllab-quvvatlaymiz”, deb vaʼda 
berib qoʻymaslik kerak. Unga ishonch bildirish 
zarur, uning bilimiga sarmoya kiritish kerak. 
Uning huquqini himoya qilish, mahsulotiga 
dunyo bozoridan joy izlash zarur.

Momaqaymoq gullarini yana bir bor eslayman.
“Yerdagi quyoshchalar bular” degan 

ustozimizning ovozi qulogʻimda yana jaranglaydi. 
Oʻshanda biz gulni koʻrgan ekanmiz. Ustoz esa 
umidni koʻrgan ekan. Bugun ham yerda ming-
minglab quyoshchalar bor. Ular dashtda ham, 
shaharda ham, qishloqda ham, kichik sexda ham, 
katta fabrikada ham atrofiga nur sochib  turibdi. 
Baʼzisining ildizi hali tuproqni yorib chiqishga 
urinyapti. Baʼzilarining nur qoʻllari quyoshga 
tutashgan.

Istiqlol bizning yoʻllarimizni nurafshon qildi. 
Mustaqillikning 35 yili bizga faqat kechani 
eslashni emas, bugunni anglashni, ertani qurishni 
ham oʻrgatdi.

ildizi tuproqda,  
QALBI  QUYOSHDA

M omaqaymoq 
gullari... 
Uni birinchi 

bor qoʻlimga tutqazgan 
ustozimizning aytgan gapi hali 
ham qulogʻimda: 
— Yerdagi quyoshchalar 
bular... 
Oʻshanda bu gap juda chiroyli 
ekanini his qilganmanu, ammo 
maʼnosining tag zaminini 
tushuna olmaganman. Chunki 
oʻsha paytlari biz uchun u 
oddiy bir giyoh, gul edi. Bugun 
oʻylasam, ustozimiz gul haqida 
emas, umid haqida gapirgan 
ekan.

Xorijdan zamonaviy dastgohlar keldi. Arava 
skuterga, skuter “Moskvich”ga, keyin “Jiguli”ga 
almashdi.

Bugun esa korxonada qariyb yuzga yaqin 
texnika ishlayapti. Chiqindi maydalanib granulaga 
aylanadi. Granula boshqa ishlab chiqarishlar 
uchun xomashyo boʻladi. Korxona va filiallarda 
500 nafar yurtdoshimiz ish bilan taʼminlangan. 
Kechagi musofir ayol bugun oʻz yurtida ish 
beruvchiga aylandi.

Bir vaqtlar farzandini onasiga qoldirib 
ketgan ona bugun yuzlab oilaning farzandlariga 
rizq olib keladigan mehnat maydonini yaratdi. 
Ana shu nuqtada Gulmiraning shaxsiy taqdiri 
bilan mamlakatdagi iqtisodiy oʻzgarishlar bir-
biriga tutashadi. Chunki tadbirkorlik haqida gap 
ketganda, bu tushuncha orqasida faqat korxona, 
dastgoh yoki hisob-kitob turmaydi. Asosan, 
insonning oʻz hayotini oʻzgartirish maqsadidagi 
jasorati bor bu yerda. Gulmira tadbirkorlarga 
yaratilgan soliq va bojxona yengilliklarini oʻz 
muvaffaqiyatining muhim omillaridan biri sifatida 
eʼtirof etadi.

Yagona Vatan, yagona xalq bo‘lib, 
yangi hayot va kelajak yaratamiz! YANGI O‘ZBEKISTON


